
PEQATAASUT: 
 

Atassut: Kim Ezekiassen, 

 

Inuit Ataqatigiit: Inuit Ataqatigiit: Naja Lund, Asmus Hansen, Henrik 

Brummerstedt, Mouritz Karlsen, Stine Egede 

 

Siumut: Kiista P. Isaksen, Manasse Semsen, Mari S. Abelsen, Karla 

Egede Bisgaard, Monica Dorph, Benjamin Kielsen, Anders 

Olsen, Josef Petersen, Simon Simonsen 

 

Najuutinngitsut: Gerhardt Petersen 

 

Atorfilittat Atorfilittat: Pisortaaneq Kim Dahl, pisortaanerup tullia Carsten 

F. Hansen, aningaasaqarnermut pisortaq Kim Rosendahl 

 

Immikkut peqataatitat:  

 

Nutserisut: Oqalutsit: Kelly Berthelsen, Najannguaq H. Petersen 
 

 

 

 

IMM. 1. OQALUUSERISASSAT AKUERINEQARNERAT 

 

Aalajangerneq:  

 

 

IMM. 2. BORGMESTERIMIT ILISIMATITSISSUTIT 

 

Aalajangerneq: 

 

 

IMM. 3. ANINGAASAQARNIKKUT KILLIFFIK  

  

Kommune Kujallermi ulloq 05.02.2020 aallaavigalugu naatsorsuutit inernerat, tamatuma saniatigut 

2019-imi suliffeqarfiit ingerlatseqatigiiffittut akileraarutaasa allattorsimaffiat 

pissarsiarineqarsimasoq.   

  

Inatsisitigut tunngaviit: Missingersuutinut Naatsorsuutinullu inatsimmi § 41 naapertorlugu 

 

Aningaasaqarneq: Ilanngussani nassuiarneqartutut. 

Pisortaanerit inassuteqaataat: - aningaasaqarniarnikkut pissutsit tusaatissatut 

tiguneqassasut. 

  

APA-p aalajangernera 02/2020: Aningaasaqarnikkut killiffiup tusaatissatut tiguneqarnissaa 

innersuussutigalugu Kommunalbestyrelsimut ingerlateqqinneqassasoq. 

 

Aalajangerneq: 

 

 

IMM. 4. KOMMUNIMUT AKIITSUT KILLIFFII  

 

05.02.2020-mi kommunip pisassai tamarmiusut ilisimatitsissutigineqarput kiisalu 

 pisortat suliffeqarfiutaanni akiitsoqarnerpaat qulit  

 qaammammusialinnit akunnermusialinnillu pisassat  

 qinikkaniillu pisassat   

Kiisalu akiitsut pillugit akiliisitsiniartarfimmut allakkat tassanngalu tigusat.  

  

Inatsisitigut tunngaviit: Missingersuutinut Naatsorsuutinullu inatsimmi § 41 naapertorlugu 

 

Aningaasatigut kingunissai: Soqanngilaq 

 

Pisortaanerit inassuteqaataat: Innassuteqaat tusaatissatut tiguneqarpoq. 

  

APA-p aalajangernera 02/2020: Kommunimut akiitsut pillugit killiffiup tusaatissatut tiguneqarnissaa 

innersuussutigalugu Kommunalbestyrelsimut ingerlateqqinneqassasoq. 

 

Aalajangerneq: 

 

 

IMM. 5. ISUMAGINNITTOQARFIMMI AAQQISSUUSSAANIKKUT 

ALLANNGUISOQARNISSAANIK ISUMAGINNINNERMUT ATAATSIMIITITALIAP 

INNERSUUSSUTAA 
 

Suliamut tunngasutigut aningaasaqarnikkullu pisinnaatitaaffiit qitiusumik aqunneqarunnaarnissaat 

siunertaralugu Isumaginninnermut Ataatsimiitaliap Isumaginnittoqarfimmi aaaqqissuussaanikkut 

allannguisoqarnissaa innersuusutigaa  

taamaalilluni sumiiffinni innuttaasut qanillillugit aalajangiisoqartarniassammat. Taamaaliornikkut 

kiffartuussineq sukkanerusumik ingerlanneqalissaaq innuttaasullu pitsaanerusumik 

kiffartuunneqarnertik misigissallugu. Ilanngussaq takuuk. 

 

Aaqqissuusineq nutaaq aqqutigalugu Isumaginnittoqarfimmi suliassaqarfiit assigiinngitsut 

akornanni ataqatigiilersitsineq pilersinneqassaaq, taamaalillutik suliassat qitiutillugit 

ataatsimoorussamik aaqqiiviginiarneranni sulisut annerusumik suleqatigiikkuutaatut sulilissammata. 

Ilanngussaq takuuk. 

 

Taamatuttaaq Isumaginninnermut Ataatsimiititaliap timikkut sungiusaasumik 

atorfinitsitsisoqarnissaa innersuussutigaa, taassuma utoqqaat inuillu innarluutillit peqqissarnissaat 

qitiutillugu suliarisinnaaniassammagu, taamaalillutik innuttaasut nammineq inuunermik 

aqunnissaannut ikiorneqarsinnaaniassammata. 

Aaqqissuussaanermik allannguineq soraarsitsinermik kinguneqarnavianngilaq. 

 

Inatsisitigut tunngaviit: Naalakkersuisoqarfik isumaginnittoqarfiup aqunneqarnera 

aaqqissuunneqarneralu pillugit inatsisartut peqqussutaanni nr. 11, 12. november 2001-imeersumi § 

6 najoqqutaralugu aammalu isumaginninnermut tunngasunik nakkutilliineq pillugu 

Namminersornerullutik Oqartussat nalunaarutaanni § 25, imm. 1, nr. 2. najoqq.. 

 

Aningaasaqarneq: Soorlu ilanngussami atuarneqarsinnaasoq aningaasaqarnikkut 

kinguneqartitsinavianngilaq. 

 

Pisortaanerit inassuteqaataat: Aaqqissuussaanermut allannguutit akuerineqarnissaat 

innersuussutigalugu kommunalbestyrelsimut ingerlateqqinneqarnissaat innersuussutigineqarpoq. 

 

APA-p aalajangernera 02/2020: Kommunalbestyrelsimut ingerlateqqinneqassaaq 

innersuussutigalugu akuersissutigineqarnissaa. 

 

Aalajangerneq:  

 

 

IMM. 6. QAQORTUMI ATAQATATIGIISSAAKKAMIK KOMMUNIP ALLAFFIA 

AAMMA KULTURIKKUT ILLORSUAQ   

 

Qaqortumi kommunip allaffissaata kulturikkut iilorsuartalerlugu sananeqarnissaanut 

aningaasartuutissat aallarniutaasumillu angissusissaanut misissuinerit Kommune Kujalliup 

allartisareerpai.  

Siunissami kommunip allaffissaanik saniatigut kultureqarnermut tunngasunik periarfissalerlugu 

ataqatigiissaarisoqarnissaa arlalitsigut iluaqutissartaqarpoq, ilaatigut periarfissat arlallit 

marloriaammik atorneqarsinnaassammata, illorsuarlu unnukkut atorneqartussaanngikkaluartoq 

illoqarfiup innuttaanut iluaqutaallunilu nuannaarutaassaaq. Ataqatigiissaakkamik sanaartornikkut 

aningaasaateqarfinnut assigiinngitsunut aningaasaliinissamik qinnuteqarnissaq periarfissaavoq, 

taamaallaammi kommunip allaffissaanik sanaartortitsissagaanni periarfisssaanngimmat. 

 

Inatsisitigut tunngaviit: - Kommuninut piginnaatitsissut Pilersaarusiorneq aamma nunaminertat 

atorneqartarnerat pillugit Inatsisartut inatsisissaat nr. 17, 17. november 2010-imeersoq - Kulturikkut 

ingerlatsineq sunngiffimmilu sammisassaqartitsineq pillugit Inatsisartut inatsisaat nr. 5, 6. juni 

2016-imeersoq - Sanaartorneq pillugu Inatsisartut inatsisaat nr. 13, 26. maj 2010-meersoq 

 

Aningaasaqarneq: Nassuiarneqartutut  

 

Sanarfinermut Avatangiisinullu Ataatsimiititap Aningaasaqarnermut Ataatsimiititamut 

inassuteqaatigaa, 

 Ataqatigiissaakkamik kulturikkut illorsuartalerlugu kommunip allafianik periarfissaq 

nangillugu sulissutigineqassasoq.  

Tamanna isumaqarpoq februaari 2020 aallarnerfigalugu Kommune Kujalliup makku 

suliniutigalugit aallartissagai: 

  Kulturimut tunngasortaanut atatillugu aningaasaateqarfiit qinnuteqarfigineqassasut 

  Sanaartornissamut pilersaarut illunillu titartaasartunik unammisitsinissaq 

piareersarneqassasoq 

  Innuttaasut akuutinneqarnissaannut piareersaatit 

  Sanaartugassap inissisimaffissaata aalajangiunneqarnera tamatumalu kingorna 

B900-p isaterneqarsinnaanera + atorfillit allamut inissinnissaat 

  

 Kingusinnerpaamik februaarip qaammataani 2021-mi pilersaarutimik killiffissiornissaq 

pilersaarusiorneqassasoq, matumanilu pilersaarusiap aningaasalersornissaanut periarfissat 

misissorneqassallutik. Piffisami tassani aningaasaateqarfinnut qinnuteqaatinut akissutit 

qaqilerneqassapput, kommunalbestyrelsilu aalajangiissaaq kulturikkut illorsuartaliinermik 

ataqatigiissaarititsineq ingerlaannassanersoq imaluunniit itigartinneqassanersoq. 

 

Teknikkimut Avatangiisinullu Ataatsimiititaliap aalajangiinera:  -   

 

Inatsisitigut tunngaviit: - Kommuninut piginnaatitsissut Pilersaarusiorneq aamma nunaminertat 

atorneqartarnerat pillugit Inatsisartut inatsisissaat nr. 17, 17. november 2010-imeersoq - Kulturikkut 

ingerlatsineq sunngiffimmilu sammisassaqartitsineq pillugit Inatsisartut inatsisaat nr. 5, 6. juni 

2016-imeersoq - Sanaartorneq pillugu Inatsisartut inatsisaat nr. 13, 26. maj 2010-meersoq 

 

Aningaasaqarneq:  TAA-miit paasissutissat ilanngussat takukkit 

Pisortaanerit inassuteqaataat: Aalajangerneq:  Kommunalbestyrelsimut ingerlateqqineqarpoq 

akuerineqarnissaanik kaammattuutigalugu.  

APA-p aalajangernera 02/2020: Kommunalbestyrelsimut ingerlateqqinneqassaaq 

innersuussutigalugu akuersissutigineqarnissaa. 

Aalajangerneq: 

 

IMM. 7. INNUTTAASUNIK PITSAANERUSUMIK KIFFARTUUSSINISSAQ 

SIUNERTARALUGU ALLAFFISSORNIKKUT AAQQISSUUSSAANERUP 

SUKUMIISUMIK MISISSORNEQARNISSAANIK KOMMUNALBESTYRELSIMI 

ILAASORTAP NAJA LUNDIP SIUNNERSUUTAA 

 

Kommunalbestyrelsimi ilaasortap Naja Lundip siunnersuutigaa innuttaasunik pitsaanerusumik 

kiffartuussinissaq siunertaralugu allaffissorup aaqqissuussaanera sukumiisumik misissorneqassasoq. 

Siunnersuut imaappoq: 

  

Kommune Kujalliup innuttaasunut sullissinera qanilaartoq pisariitsorlu siunertaralugu Kommune 

Kujallermi allaffissuit aaqqissuunneqarnerat naqqanit misissoqqissaarneqassasoq sunalu tamaat 

teqeqqorsiorlugu periuseq pisariinnerusoq atorlugu sullissisinnaaneq anguniarlugu 

sulisitsisoqassasoq siunnersuutigaara. Isit nutaat suleriuserlu nunatsinnut tulluarsagaanerusoq 

atorlugu sullissinissaq siunertaralugu avataanit siunnersortimik attartorluni tamanna 

anguneqassasoq takorloorapara.  

Ullumikkut allaffissuup innuttaasunut sullissinera naammaginanngitsoq 

pitsanngorsarneqartariaqartorlu allaffissuup sulisuinut tunngassuteqanngitsoq 

aaqqissuunneqarneranili suleriaatsinillu allannguinikkut pisariaqartoq isumaqarama.  

Allaffissuup pisortarisaasa allaffeqarfissuarni pingasuusuni taakkulu avataanni 

allaffeerarpassuarni pissutsit qulaajarlugit sulisinnaanerat pisariinnerusoq ersarissorlu 

pisariaqarsoraara. Tamanna imaasiallaannaq soorunami pisinnaangitsoq ilisimavara 

taamaattumik siunnersuutigaara pisortaqatigiit siunnersortimik attartussasut qanoq isiorluni 

allaffissuaq suliffigiuminarnerusoq innuttaasunillu saaffigiuminarnerusoq 

anguneqarsinnaanersoq. 

 

Inatsisitigut tunngaviit: Kommunimut pisinnaatitsissut 

 

Aningaasaqarneq: Massakkorpiaq pisariaqanngilaq. 

 

Pisortaanerit inassuteqaataat: Ukiumi missingersuusiorfiusumi matumani avataaniit 

siunnersortilerluni sukumiisumik misissuinissamut aningaasanik immikkoortitsisoqarsimanngilaq. 

Taamaattorli innuttaasunik kiffartuussinerup pitsanngorsaaviginissaa siunertaralugu suliniutit 

allartinneqarput, soorlu isumaginnittoqarfiup iluani allatut aaqqissuussinikkut, 

aaqqissuussaanikkummi innuttaasunik kiffartuussineq taassuma iluaniimmat, aammattaaq 2020-mi 

ukiup sisamarterutaata aappaata naalernerani nunaqarfinnik kiffartuussineq Teknikkimut 

Ingerlatsivimmut utertinneqassaaq. Allatut aaqqissuussinissamut matumunnga tunngatillugu 

suliniutit aallartinneqareerput, tassanilu qulaajarneqassaaq suliassat sorliit Sullisivimmiissanersut 

sorliillu nangittumik ingerlatsivinni ataasiakkaani ingerlanneqassanersut. Qaqortumi kommunip 

allaffissaa nutaaq pilersaarusiorneqaleruttorpoq, tassanilu ingammik innuttaasunik 

kiffartuussinissaq aamma assersuutigalugu isumaginnittoqarfissap isaariaani periarfissat 

qitiutinneqarlutik. Siunnersuut aallaavigalugu politikkikkut oqallittoqarnissaa 

innersuussutigineqarpoq. 

 

APA-p aalajangernera 02/2020: Politikkikkut oqaluuserineqarnissaa siunertaralugu 

Kommunalbestyrelsimut ingerlateqqinneqassasoq. 

 

Aalajangerneq: 

 

IMM. 8. MEEQQERIVIMMI ORPINNGUAMI AAMMA MUKUMI AALLATUT 

AAQQISSUUSINIKKUT ULLUKKUT PAAQQINNITTARNERMUT 

TULLUARSAANERMI SULISUT AMERLASSUSILIGAANERISA TULLUARSARNERAT  

 

AMN ataatsimiisitaliap tamakkiisup kissaatiginngilaa meeqqerivik Orpinguaq aamma MUKU 

matullugit dagplejerinngortinmneqassasut, ilaatigut tunngavigalugu ukiuni aggersuni Narsarsuami 

Alluitsup Paanilu Innovation South Greenlandip pilersaarutaani sumiiffinni pineqartuni 

suliffeqarfinnik piorsaanerup nassatariumaassammagu meeqqerivinnik pisariaqartitsineq. 

AMN-Ingerlatsivimmi pisortaq: Periarfissaasinnaavoq normativ meeqqat amerlassusaannut 

naleqqussarlugu normativit ilaai KK tamarmut dagplejerinut nuutikkallarnissaat. Normativit 

dagplejenngortikkallarnerat ukiumiit ukiumut nalilersorneqartuassaaq, sumiiffinni qulaani 

pineqartuni meeqqat amerleqqinnerini "uterteqqitassanngorlugit" 

AMN ataatsimiisitaliat AMN Ingerlatsivimmipisortap siunnersuutaa kingulleq isumaqatigaa, 

taamaatsillugulu aningaasaqarnermut ataatsimiisitaliamut akuerisissanngorlugu 

ingerlateqqinneqassaaq  

 

Inatsisitigut tunngaviit: Kommunimut pisinnaatitsissut aamma Meeqqanut suli atualinngitsunut 

inerikkiartuutaasunik ulluunerani neqeroorutit pillugit Inatsisartut inatsisaat nr 16, 3 december 2012-

meersoq § 20 toqqammavigalugu.  

Aningaasaqarneq:     

Pisortaanerit inassuteqaataat: Aalajangerneq:  Kommunalbestyrelsimut ingerlateqqineqarpoq 

akuerineqarnissaanik kaammattuutigalugu. 

APA-p aalajangernera 02/2020: Kommunalbestyrelsimut ingerlateqqinneqassaaq 

innersuussutigalugu akuersissutigineqarnissaa. 

Aalajangerneq: 

 

IMM. 9. KOMMUNIP 2020-MIIT 2031-MUT EQQAGASSALERINERMUT 

PILERSAARUTAATA AKUERINEQARNERA 

 

Avatangiisit illersorneqarnissaannik Inatsisartut inatsisaat nr. 9, 22. november 2011-imeersoq 

naapertorlugu kommunit tamarmik eqqagassalerinermut pilersaarusiorsimasussaapput, taannalu 

eqqagassaqassutsip nalunaarsorneqarneranik kiisalu eqqagassalerinermi siunertanik pilersaarutinillu 

imaqassalluni. 

 

Kommunip eqqakkat pillugit pilersaarutaa nuna tamakkerlugu pingaarnerusutigut eqqakkat pillugit 

iliuusissatut pilersaarutaannut naapertuutissaaq. 

 

Eqqagassalerinermut pilersaarummi siunertat aamma pilersaarutit, ukiunut 12-inut 

eqqagassalerinermut tunngasoq sisamanut agguarneqassaaq 2020-miit 2023-mut, aamma 2024-mit 

2031-mut, ukiuni arfineq pingasuni pilersaarusiornissaq pissaaq. 

 

Piffissami pilersaaruteqarfimmi suliniutit suut aallartinneqarnissaat qaqugukkullu 

naammassineqarsimanissaat sukumiingaatsiartumik pilersaarusiorneqarsimassapput. Suliniutit ilaat 

pilersaaruteqarfiup naajartoranut atassapput, suliniutillu ilaat pilersaaruteqarfiup naajartornerani 

aatsaat naammassineqartussatut pilersaarusiorneqassallutik. Suliniutinut/projektinut 

sukumiisuungitsumik pilersaarusiorneq aallartisarneqassaaq, taanna siumut pilersaarusiornerup 

nalaanni aallaartinneqassaaq. 

 

Piffissap pilersaaruteqarfiup naanerani naliliisoqassaaq eqqagassalerinermut pilersaarusiap 

nutarterneqarnerani tunngavigineqartussamik, tassanilu piffissaq pilersaarusiorfiusoq nutaaq 

ukiunik sisamanik sivisussusilik suliarineqassalluni.   

 

2020-miit 2031-mut eqqagassalerinermut pilersaarummi 2016-imiit 2027-imut  siunertat suliniutillu 

nutarterneqarlutillu paasinarsagaapput, maannakkullu anguniakkat tallimat ataaniittut 

sammisarineqassapput : 

1. Innuttaasunut suliffeqarfinnullu qaammarsaaneq annerusoq 

2. Eqqagassaqartitsinaveersaarneq, eqqakkat pilerfii aallaavigalugit immikkoortiterineruneq 

aamma atoqqiineq 

3. Ikuallaanerit pinngortitamut ajunngitsut ineriartortinneqassasut  

4. Igitassanik tigooqqaaviit igitassanik suliaqarfiusartut 

5. Pilersaarusiorneq, allaffissorneq aamma ingerlatsineq pitsanngorsarneqassapput 

 

Eqqagassalerinermi pilersaarummi kommunit ataatsimut eqqagassalerinermut 

piginneqatigiiffissaata ESANI A/S-ip pilersinneqarnera immikkut sammineqassaaq, 

piginneqatigiiffiup eqqakkanik ikuallassinnaasunik piianissani suliassarissavaa. Kommune 

Kujalliup siunissami suliassarissavaa eqqagassanik ikuallassinnaasunik passussinermut 

piiaanermullu tunngatillugu, kommunimi najugaqarfiit tamarmik eqqakkanik naqiterivissaanik 

aamma angallassinissamut aaqqiissutissannik pilersitsinissaq. Maannakkumut aaqqiissutit 

taammaattut Narsami, Nanortalimmi aamma nunaqarfinni sisamani pilersinneqarnikuupput. 

 

Pilersaarut pituttuisuunngilaq, ukiulli sisamakkaarlugit nutarterneqartassaaq, nalunaarusiamullu 

sanilliullugu nikingassutaasut tassani nassuiarneqartassallutik. 

 

Teknikkimut Avatangiisinullu Ingerlatsivimmiit Teknikkimut Avatangiisinullu Ataatsimiititaliamut 

inassutigineqarpoq: 

 

- Eqqagassalerinermi pilersaarut 2020-2031 akuersissutigineqassasoq 

 

Inatsisitigut tunngaviit: 

- Avatangiisit innarlitsaaliorneqarnissaanik Inatsisartut inatsisaat nr. 9, 22. november 2011-

meersoq. 

 

Aningaasaqarneq: 

- Piffissami pilersaarutaasutut pilersaarutit ukiut 12-it iluanni naammassineqarpata 

naatsorsuutigineqassaaq aningaasaliiffigineqarnissamut pisariaqartitat miss. 72 mio. 

koruuniussasut imaluunniit ukiuni 12-ini ukiumut 6 mio. koruunit. Ilanngussaq 1 takuuk. 

Aningaasalersuinissamik pisariaqartitsineq taammatuttaaq qupperneq 26-imi immikkoortoq 

10-mi, Eqqagassalerinermut pilersaarutip aningaasaqarnikkut kinguneri.  

Pisortaanerit inassuteqaataat: Aalajangerneq:  Kommunalbestyrelsimut ingerlateqqineqarpoq 

akuerineqarnissaanik kaammattuutigalugu. 

APA-p aalajangernera 02/2020: Kommunalbestyrelsimut ingerlateqqinneqassaaq 

innersuussutigalugu akuersissutigineqarnissaa. 

 

Aalajangerneq: 

IMM. 10. QIMMIT QITSUILLU PILLUGIT ILEQQOREQQUSAP NUTAAP 

INAARUTAASUMIK AKUERINEQARNISSAA. 

Teknikkimut Avatangiisinullu Ingerlatsiviup Kommune Kujallermi Qimmeqarnermut 

Qitsuuteqarnermullu Ileqqoreqqusaq misissorsimavaa 

 

http://www.kanukoka.gl/3019

Malittarisassiat 2019-imi novembarip 29-anni TAA-mit akuerineqarput, tamatumalu kingorna 

malittarisassiat 2019-imi septembarip 11-aniit oktobarip 23-ata tungaanut tamanut ammasumik 

tusarniutigineqarlutik. Tamatuma kingorna ileqqoreqqusaq ulloq 2019-imi decembarip 12-anniit 

2020-mi januaarip 23-ata tungaanut savaatilinnut immikkut ittumik tusarniutigineqarpoq. 

 

Tamanut ammasumik tusarniaanermi akissutit marluk tunniunneqarsimapput, Ilanngusaq 1 takuuk - 

Tusarniaanermi akissut Lars Løftegaardimiit aamma Ilanngussaq 2 - SPS-ip siulersuisuiniit 

tusarniaanermi akissutaa. 

 

Teknikkimut Avatangiisinullu Ingerlatsivik tusarniaanermut akissummut tunniunneqartumut ima 

oqaaseqaatissaqarpoq: 

 

Ad. Tusarniaanermi akissut Lars Løftegaardimiit 

 

Tusarniaanermut akissummi tiguneqartumi oqaatigineqarpoq kommunimi qimmit tamakkerlutik 

kinguaassiorsinnaajunnaarsarneqarsimasussaammata qimminik qitsunnilluunniit 

kinguaassiortitsisoqarsinnaannginnera pissutigalugu § 9, imm. 1 aamma 2 kiisalu § 11, imm. 2 

ataqatigiinngitsut. 

 

Ingerlatsiviup malugeqqussavaa ileqqoreqqusat kommunip nammineq inatsisilerituuinit 

akuerisaammata, kiisalu ileqqoreqqusat inatsisilerinikkut misissorneqareersimammata taavalu 

paragraffit taaneqartut akornanni naapertuutinngitsoqarneranik oqartoqarsimanngimmat. § 11-kkut 

siunnertaasoq tassaavoq innuttaasup qimminik kinguaassiortitsinissi kissaatigiguniuk taava 

qinnuteqassasoq qimmit kinguaassiortitsinermi atugassat kommunimut qinnuteqartinnagit 

kommunimiluunniit pissarsiarineqartinnagit. 

 

Oqaatigineqarpoq qimmit angutivissat arnavissallu kiisalu qitsuit sooq 

kinguaassiorsinnaajunnaarsinneqassanersut tunngavilersorneqarsimanngitsoq.  

Malittarisassamut tassaunga tunngavilersuutaasut makkuupput: 

 

1) Qimmit angutivissat qitsuillu angutivissat massakkut akuersissutitaqanngitsumik, 

nalunaarsugaanngitsumik, microchippiligaanngitsunik kiisalu inatsisit malillugit 

akiuussutissinneqanngitsunik qimminik qitsunnillu kinguaassiortitsisoqartarneranut 

pissutaasut affarisarpaat 

2) qimmit angutivissat qitsuillu angutivissat kinguaassiorsinnaajunnaarsinneqartarnerat 

qimminik qitsunnillu arnavissanik naartusinnaajunnaarsitsisarnermit 

navianaateqannginnerullunilu pisariinneruvoq. Takuuk ilanngussaq 3 Qimminik qitsunnillu 

kinguaassiorsinnaajunnaarsitsisarneq, taannalu tassaavoq Uumasut nakorsaanerata 

tamanna pillugu allagaa. 

3) kommunimi uumasunut nakorsatuaasoq uumasunut nakorsaqarfiup ataani atorfeqarpoq 

uumasunik kinguaassiortitaasunik suliaqartussaatitaalluni. Taamaammat innuttaasut 

uumasuutaannik isumaginnissinnaasumik kommunimi uumasut nakorsaqarumaarnera 

qularnaarneqarsinnaanngilaq. Uumasut nakorsaat atorfeqartitaasoq innuttaasut 

uumasuutaannik isumagisaqarumanngippat qimminik angutivissanik 

kinguaassiorsinnaajunnaarsitsinissaq arnavissat kinguaassiorsinnaajunnaarsinneqarnerannit 

ilungersunannginneruvoq. Ilanngussamut 3-mut aammaarluni innersuussisoqarpoq. 

Qimmit qimuttut kiisalu qimmeqarneq qitsuuteqarnerlu pillugit inatsimmi § 1-imi siunertaasoq 

tassaavoq "inuit, uumasut avatangiisillu akornutinngortunut qimmit qitsuillu pilersitaannut 

illersorneqassasut." Inatsimmi siunertaasoq malikkumallugu qimmit qitsuillu aqunneqanngitsumik 

kinguaassiortinneqarnerata ileqquliunneqannginnissaa pingaaruteqarpoq. Taamaammat kommune 

isumaqarpoq kinguaassiorsinnaajunnaarsitsinissamik piumasaqaat, kommunini qimmeqarnermut 

qitsuuteqarnermullu ileqqoreqqusat pillugit nalunarummi periarfissatut taaneqartortaaq, inatsimmi 

siunertarineqartumut naapertuulluartoq.  

 

Tusarniaanermut akissummi oqaatigineqarpoq kingugaassiortitsinissamik takutitsinermiluunniit 

ilaanissamik kissaateqartoqarpat kinguaassiorsinnaajunnaarsitaasimanissamik malittarisassat 

sanioqqunneqarsinnaanerannut malittarisassat amigaataasut. Inatsimmi § 11 imm. 2 naapertorlugu 

piumasaqaat imaappoq: "Allakkatigut qinnuteqartoqarneratigut qimminik qitsunnillu 

kinguaassiortitsinermut Kommunalbestyrelse akuersissuteqarsinnaavoq." Paragraffimut 

tamatumunnga tunngatillugu kinguaassiortitsinissamut atatillugu qinnuteqarnermi immikkut 

atorneqarsinnaasoq suliarineqassaaq. 

 

Ileqqoreqqusami taamaallaat kinguaassiortitsineq eqqaassanngikkaani 

kinguaassiorsinnaajunnaarsitsinissamik ileqqoreqqusap sanioqqutinneqarnissaanut 

periarfissaqanngilaq. Ingerlatsivimmiit aarleqqutigineqarsinnaavoq 

kinguaassiorsinnaajunnaarsitsinissamik piumasaqaatip sanioqqunneqarnissaanik 

periarfissiisarnikkut, soorlu saqqummersitsinermut unamminermulluunniit peqataanissaq pillugu, 

taava inunnik qimmimik qitsuutimilluunniit kinguaassiorsinnaajunnaarsinneqarnissaanut nukissanik 

atuijumanngitsut kinguaassiorsinnaajunnaarsitsisimanissamik piumasaqaatip 

sanioqqunneqarnissaanik piumasaqartalissasut saqqummersitsinermut unamminermulluunniit 

atorneqarnissaannik tunngavilersuuteqarlutik. Qimmit saqqummersitsinermut ilumut 

atorneqartassanersut malinnaavigissallugu kommune isumalluutissaqanngilaq. 

 

Ad. SPS-ip siulersuisuinit tusarniaanermi akissut: 

 

Siulersuisut siunnersuutigaat § 12-imi aalajangersakkamut ilanngunneqassasoq qimmit 

savaateqarfinnut attuumassuteqanngitsut savaateqarfinniittut nerukkaatitsisarfinniittullu 

pituutalerlugit ingerlanneqartassasut. 

 

Ingerlatsivik isumaqarpoq savaateqarfiit ataasiakkaat assigisaallu nunap ilaani savaatillit 

assigisaallu atuisinnaatitaaffimminni tikeraanut qimmiutilinnut najoqqutassiuussinissamik 

pisinnaatitaaffeqareersut. Taamaammat ingerlatsivik isumaqarpoq taakkununnga tunngatillugu 

immikkut aalajangersagaliornissaq pisariaqanngitsoq.  

 

Teknikkimut Avatangiisinullu Ingerlatsivimmiit Teknikkimut Avatangiisinullu Ataatsimiititaliamut 

inassutigineqarpoq: 

 

- Kommune Kujallermi 2019-imi qimmeqarnermut qitsuuteqarnermullu ileqqoreqqusanut 

missingiut ataatsimiititaliamit inaarutaasumik akuerineqassasoq 

- Suliaq inaarutaasumik akuerisassanngorlugu Aningaasaqarnermi Ataatsimiititamut 

Kommunalbestyrelsimullu ingerlatseqqinneqassasoq. 

 

Inatsisitigut tunngaviit: 

- Qimmit qimuttut kiisalu qimmeqarneq qitsuuteqarnerlu pillugit Inatsisartut inatsisaat nr. 18, 

30. oktober 1998-imeersoq 

- Inatsisitigut tunngavigisaq: Qimmit qimuttut kiisalu qimmeqarneq qitsuuteqarnerlu pillugit 

Inatsisartut inatsisaata Inatsisartut inatsisaannik nr. 24, 28 november 2016-imeersumut 

allanngortinneqarneranik siunnersuut (qimminut akiuussutissanik kapoorisarneq, 

nalunaaqutsersuineq nalunaarsuinerlu) 

- Kommunit qimmit qitsuillu pillugit ileqqoreqqusaat pillugit Namminersornerullutik 

Oqartussat nalunaarutaat nr. 15 ulloq 19. juni 2003-meersoq. 

 

Aningaasaqarneq: Soqanngilaq  

Pisortaanerit inassuteqaataat: Aalajangerneq:  Kommunalbestyrelsimut ingerlateqqineqarpoq 

akuerineqarnissaanik kaammattuutigalugu. 

APA-p aalajangernera 02/2020: Kommunalbestyrelsimi oqaluuserineqarnissaata tungaanut 

savaatillit inuussutissarsiutaannut atatillugu nangittumik qimminik kinguaassiortitsisinnaanissaat 

ileqqoreqqusassami qulakkeerneqassaaq, peqqutigalugu qimmit nersutinik ungoorisartutut 

atorneqartarmata, aammalu qimmit issuerneqartarnerat nersutinik ungoorisartutut 

piginnaaneqarnerannik ajornerulersitsisarmat. Qimmit tamarmik issuerneqartarnissaat 

isumaqatiginnginnamikku Stine Egedep aamma Naja Lundip imaqarniliamut allanneqarnissaa 

kissaatigaat. 

 

Aalajangerneq: 

 

IMM. 11. KOMMUNIMUT PILERSAARUTIP ILASSUTISSAATUT SIUNNERSUUT NR. 7 

- QUMMUMI NUNAP ILAA INUUSSUTISSARSIORTUNUT NAATSORSUUSSAQ   

Ullumikkut Qaqortumi nunaminertat inuussutissarsiornermut naatsersuussat tamakkiisumik 

atorneqarput, maannakkullu inuussutissarsiortunut nunaminertanik inerisaanissaq alliliinissarlu 

amigaatigineqarluni. Taamaalisukkut inuussutissarsiortunut nunaminertanik 

atorneqanngikkallartunik pilerinartunillu avataaniit inuussutissarsiortunut 

kajungerineqarsinnaasunik kommune amigaateqarpoq. 

Kommunimut pilersaarutip ilassutaa suliarineqarpoq kommunimi inuussutissarsiornerup 

ingerlaavartumik inerisarneqarnissaa qulakkeerniarlugu periarfissinniarlugulu. Ilassutip immikkut 

inissiiffissamik piumasaqaatitaqanngitsumik suliffeqarfinnut minnerumaanut,  mingutitsinngitsunik 

illoqarfimmullu qinnittunik inissiinissaq ajorunnarunnaarsippaa.  

Inuussutissarsiortunut nunaminertap nutaap taassuma inissinnissaata siunertaraa Mittarfiup 

aqqutaanut qaninnissaa aallaaveqarnissaalu. Taamaalisukkut siunertaavoq nunap ilaa tamanna 

inuussutissarsiortunut naatsorsuussaq Mittarfiup Aqqutaaniit Qummullu kujataa-tungaani nunap 

ilaani inissiaqarfinnit eqqaaniittuniit ersarissumi inissisimassanngitsoq.  

Inatsisitigut tunngaviit:  Pilersaarusiorneq aamma nunaminertat atorneqartarneri pillugit Inatsisartut 

inatsisaat nr. 17, 17. november 2010-meersoq kap. 6 tunngavigalugu: 

Pissutsit atuuttut 

Nunap ilaa ullumikkut kommunimut pilersaarutip ilassutaani sumiiffiup ilaani A12-imut ilaavoq, 

taannalu manna tikillugu inissialiornermut toqqarneqarsimavoq. Sumiiffiup ilaa A12 avannaa-

tungaaniittoq nunap ilusaa peqqutigalugu inissiaqarfissap sinneranut atatillugu sanaartorfigissallugu 

ajornakusoorpoq. Taamaammat inissialiorfissap tamakkiisup annikinnerusortaa sumiiffimmiit A12-

imiit peerneqassaaq kommimullu pilersaarutip ilassutaani nr. 7-imi tamanna nunap ilaatut 

inuussutissarsiorfittut toqqarneqarpoq. 

Piujuartitsineq: 

Kommunimi avannamut inuussutissarsiorfimmut taassumunnga nutaamut 

sanaartorfigiuminarsaaneq annguppat kommunimut pilersaarutip ilassutaani suliffeqarfiit 

ataasiakkaat innaallagissamik, imermik kiammillu pilersuinissamik suliniuteqarnissaminnut 

periarfissinneqarput. Piffissap ingerlanerani suliffeqarfiit kommunip pilersuineranut 

atassuserneqarnissartik pisussaaffigilissavaat. Nunaminertamik atugassinneqarneq tamanna 

piujuartitsinertut naatsorsuunneqassaaq, peqqutigalugu illoqarfiup iluani maannakkut 

nunaminertanik artukkiinerat annikillisarneqassammat, taamaalisukkullu kommunimi 

sanaartorfioreersunut, avatangiisinut aningaasaqarnikkullu artukkiissanngimmata. 

Aningaasaqarnikkut sulisoqarnikkullu naliliinerit 

Nunap ilaani sanaartorfigiuminarsaanermut aningaasartuutit piviusut sukumiisumik 

naatsorsorneqarnissaat suliarineqarumaassaaq. 

Allaffeqarfiup naliliinera: 

Aqutsisoqarfik naliliivoq pilersaarusiorneq eqqarsaatigalugu illut illoqarfinnguuttut aamma 

kommunimi inuussutissarsiornerup siunissami ingerlaavartumik ineriartortinneqarnissaannut 

pitsaasumik toqqammaviliisoq. 

Inassuteqaat 

Inassutigineqarpoq: 

- Kommunimut pilersaarutip ilassutaa nr. 7 TAA-mit akuerineqassasoq.  

- Teknikkimut Avatangiisinullu Ataatsimiititaliap Kommunip pilersaarusiorfigineqarnerani 

tapiliussaq nr. 7 akuerereerpagu APA-mut aamma KB-mut akuerisassanngorlugu ingerlateqqissagaa 

Kommunip pilersaarusiorfigineqarnerani tapiliussaq nr.7-ip Kommunalbestyrelsimit 

akuerineqareernerata kingorna sapaatip akunnerini arfineq-pingasuni tamanut ammasumik 

tusarniutigineqassasoq. 

Teknikkimut Ataatsimiititaliap aalajangernera: Tamakkiissumik 

Ilanngussaq: 

1. Kommunimut pilersaarutip ilassutaa nr. 7 

 

Aningaasaqarneq:  Soqanngilaq  

Pisortaanerit inassuteqaataat: Inassutigineqarpoq ataatsimut isigalugu inuussutissarsiutitigut 

ineriartortitsinermi periusissiatut pilersaarutip saqqummiuneqarnissaata tungaanut 

Aningaasaqarnermut Ataatsimiititaliap Kommunalbestyrelsimut inaarutaasumik inassuteqaat 

kinguartissagaa. 

APA-p aalajangernera 02/2020: Pisortaanerit inassuteqaataat akuerineqassasoq kaammattuutigalugu 

kommunalbestyrelsimut ingerlatinneqassasoq.  

Aalajangerneq: 

 

IMM. 12. TEKNIKKIMUT AVATANGIISINULLU ATATSIMIITITALIAQ (TAA) 

NOVEMBARIP 28-AT 2019 – ISSITTUMI KULTURIKKUT ILLORSUAQ/ARCTIC 

CULTURE CENTRE – QAQORTUP AVANNAA-TUNGAANI   

Qaqortup avannaa-tungaani kulturikkut illorsuarmik pilersitsinissamik qinnuteqaammik 

allagarsivoq. Issittumi Kulturikkut illorsuarmik pilersitsinissap siunertaraa assit, qalipakkat, allatat 

atortullu aqqutigalugit issittumi inuiaat assigiinngitsut inooriaasaat takutissallugu. Kulturikkut 

Illorsuarmi sammineqartussat taassaapput inuiaat assigiinngitsorpassuit Qaasuitsup Avannamut 

Killeqarfiani najugaqarsimasut, matumanilu ileqqutoqqat najoqqutaralugit nunatsinni, Akilinermi 

Alaskamilu aavariartartut kinguaassiortitsisartullu ataatsimut inooqatigiittarsimallutik. 

Taamatuttaaq illorsuarmi sammineqartussat ilagaat nunap immikkoortuini taakkunani piniarnermik 

inuussuteqartut Qallunaatsiaanik inooqateqarsimanerat, maannakkullu tassaallutik Kommune 

Kujallermi nunaminertat UNESCO-p nunarsuarmiunut kingornutassiaanut ilannguttut. 

Illorsuup siunertaraa najukkami innuttaasunut, ilaqutariinnut, tikeraanut, takuniaasunut Kujataanilu 

takornarianut nuannaariartarfik soqutiginartoq pilersissallugu. Illorsuup saqqummersitsiviunerata 

saniatigut Issittumi Uumasuusivittut taallugu tuttut uumasuutigineqassapput, tikeraallu 

misigisaqarfigalugit ilagalugit assilissisinnaassallutik, tamatumalu saniatigut innuttaasunut 

tikeraanullu naluttarfeqassaaq kissartumillu kinisimaartarfeqassalluni, sulisunut tikeraanullu 

akunnittarfeqassalluni, sutorniartarfeqassalluni tikeraanullu neriniartarfeqassalluni. 

Inatsisitigut tunngavik: 

"Pilersaarusiorneq aamma nunaminertat atorneqartarnerat pillugit Inatsisartut inatsisaat nr. 17, 17. 

november 2010-meersoq" - "Pilersaarutinut Inatsit" 

Pissutsit atuuttut 

2019-imi nunap ilaa pinngortitatut attorneqarsimanngitsutut mittarfiup tungaanut aqqusinermik 

aqqusaaneqarsimasutut saqqumivoq. Nunap ilaa ullumikkut sanaartorfigineqarsimanngilaq, 

aaqqissuussinermillu pilersaarusiornermi Qaqortup avannaa-tungaani mittarfiup tungaanut aqqut 

najoqqutarlugu illoqarfiup ineriartortinneqarnerani "nunap ilaatut ataatsimoorussanut siunertanut 

atorneqarnissaanut toqqarnersimalluni". 

Nunap ilaa illoqarfimmi najugaqartunut, tikeraanut takornarianullumi nuannaariartarfittut 

tikikkuminartuussaaq. 

Pilersaarusiap nuna tamakkerlugu pilersaarusiamut sanilliunneqarnera 

Nunap ilaanut tamatumunnga pilersaarusiorneq nuna tamakkerlugu pilersaarusiamut 

sunniuteqassanngilaq. 

Pilersaarusiap 2017-imiit 2028-mut Kommunimi pilersaarummut sanilliunneqarnera 

Nunap ilaa kommunimut pilersaarummut atuuttumut ilaareerpoq, illoqarfiullu Qaqortup avannaa-

tungaanut ineriartortinnissaanut tunngaviusumik pilersaarutaagallartumut 

saqqummiunneqareersumut ilanngullugu suliarineqareerluni. 

Nunap ilaa siunertamut qinnutigineqartumut atorneqarsinnaavoq, soorlu ukununnga: "inunnik 

sulliviit, inissiat, siunertat allat ataatsimoorussat, taakkununnga ilaatillugu UNESCO-p 

nunasuarmiunut kingornutassiaanut tunngatillugu takornarialerivik. Sissami 

tulattarfiliortoqarsinnaavoq. Pisuttuartut aqqutaat (Qaqortoq-Igaliku) aammattaaq nunap tamassuma 

ilaatigoorpoq. 

Piujuartitsineq: 

Pilersaarut imminut pilersussaaq taamaammallu piujuartitsinermik tunngaveqarluarluni. 

Aningaasaqarnikkut sulisoqarnikkullu naliliinerit 

Pilersaarut namminerisamik nunap immikkoortuani sanaartorfigissaanermut aningaasartuutinik 

nassataqartitsissaaq pilersaarusiornermullu tunngaviit pisariaqartut suliarineqassallutik. Suliaq 

kommunimut aningaasatigut kinguneqartitsissanngilaq. 

Allaffeqarfiup naliliinera: 

Ingerlatsivik naliliivoq pilersaarut illoqarfiup avannamut ineriartortinnissaanut iluaqutaassasoq. 

Mittarfiup sananeqarnissaa angalasullu aamma takornariat amerliartornerat ilutigalugu angalasunut, 

tikeraanut takornarianullu Issittumi Kulturikkut Illorsuaq illoqarfiup kommunillu kiinaasa 

ilaatullusooq tikilluaqqusisutullu inissisimalissaaq. Taamaalisukkut illorsuaq najugaqartuusunut 

nuannaariartarfittut tulluassaaq, takornarianullu nuukkumaartussanullu pilerinarsaaqataasussaalluni. 

Inassuteqaat 

Ingerlatsiviup inassuteqaataa: 

- Kommunimut pilersaarut aamma ineriartortitsinissamut pilersaarutaagallartoq 

najoqqutaralugu Issittumi Kulturikkut Illorsuaq pillugu kommunimut ilassutitut 

pilersaarummut siunnersuutip suliarineqarnissaa TAA-p akuerissagaa  

- Kommunimut aningaasartuutaanngitsumik pilersaarutip tunngaviusumik pilersaarut 

suliarissagaa  

 

TAA-p aalajangiinera: akuerineqarpoq. taavalu Aningaasaqarnermut Pilersaarusiornermullu 

Ataatsimiititaliamut aamma Kommunalbestyrelsimut ingerlateqqinneqarluni 

Ilanngussaq 1: Qarasaasiamut tunngasut 

Inatsisitigut tunngaviit: Pilersaarusiorneq aamma nunaminertat atorneqartarnerat pillugit Inatsisartut 

inatsisissaat nr. 17, 17. november 2010-imeersoq 

Aningaasaqarneq:  Soqanngilaq 

Pisortaanerit inassuteqaataat: Innersuusutigineqarpoq akuerineqarnissaa inassutigalugu 

Kommunalbestyrelsimut ingerlateqqinneqassasoq, taamaattorli pilersaarutip illoqarfiup kangimut 

sissaq sinerlugu ineriartornissaanut akornusiissanngitsoq kommunimut ilassutitut pilersaarummi 

qulakkeerneqassasoq. 

APA-p aalajangernera 02/2020: Pisortaanerit inassuteqaataat akuerineqassasoq kaammattuutigalugu 

kommunalbestyrelsimut ingerlatinneqassasoq.  

Aalajangerneq: 

 

IMM. 13. NANNUNIK TAKUSASSARSIORTITSINISSAMUT AKUERSISSUMMIK 

QINNUTEQAAT   

South Greenland Adventure (SGA) nunatta kujaterpiaani takornarianut asseqanngitsumik nannunik 

takusassarsiortitsinissamut akuersissummik qinnuteqaateqarluni Kommune Kujallermut 

allagaqarpoq. Angallassinerit taamaallaat nannunik nunamiissinnaasunik angallammiit 

isiginnaarsinnaanermik siunertaqarput.  

Qinnuteqaateqartup 2019-imi oktobarip qaammataani Kommune Kujallermi pisortaqarfimmik 

Inuusutissarsiornermullu Ataatsimiititaliamik ataatsimeeqateqarnikkut pilersaarut saqqummiuppaa. 

Pilersaarummut nassuiaat akuersissuteqarnissamillu qinnuteqaat maannakkut nassiunneqarpoq 

kommunimut pilersarutip ilassutaa ilanngullugu, taakkulu ataatsimut isigalugu inaarutaasumik 

qinnuteqaatitut kommunalbestyrelsimit akuerisassanngorlugit nassiunneqarput. 2020-mi februaarip 

qaammataani kommunalbestyrelsip tamarmiusup ataatsimiinnerani pilersaarummut qinnuteqaat 

tunngaviusumillu pilersaarut oqaluuserineqalerpat qinnuteqaateqartup pilersaarutip 

saqqummiunnissaa neqeroorutigaa. 

Inatsisitigut tunngavik: 

Pilersaarusiorneq aamma nunaminertat atorneqartarnerat pillugit Inatsisartut inatsisaat nr. 17, 17. 

november 2010-meersoq. 

Sumiiffinni nunami aalajangersimasuni takornariartitsinermut akuersissuteqartarnissaq pillugu 

Inatsisartut inatsisaat nr. 19, 3. december 2012-meersoq 

Pissutsit atuuttut 

Nunap ilai toqqakkat qinnuteqaammi pineqartut inuilaarsuarmiipput najukkami piniartut aalisartullu 

eqqaassanngikkaanni tikinneqarneq ajortumiillutik. Tassarpiaavorlu tamanna pinngortitaq 

innarlerneqanngitsoq takornariaqarnikkut kissaatigisatut tunngaviliisoq. Akuersissummi 

kissaatigineqartumi imarisaa, aaqqissugaanera aamma sammineqartussat tunngaviusumik 

pilersaarummi suliarineqartumi atuarneqarsinnaapput, Kommunimut pilersaarutip ilassutaa nr. 10 

Tunumi Qulliup eqqaani nannunik takusassarsiortitsinissamut akuersissut.  

Piujuartitsineq: 

Akuersisummi taamaallaat Tunumi pinngortitamik uumasunillu isiginnaagassat pineqarmata 

pilersaarut piujuaannartitsinermik tunngaveqarluinnarpoq. Pilersaarut sammineqartussallu 

eqqarsaatigalugit taamaallaat najukkami sulisunit aqunneqarlutillu ingerlanneqartussaapput. 

Peqataasut Kommune Kujallermi najugaqareersooreerput, pilersaarusiarlu taanna kommunimut 

tamarmut piujuaannartitsinikkut annertuumik ineriartortitsinermik periarfissiivoq. 

Aningaasaqarnikkut sulisoqarnikkullu naliliinerit 

Pilersaarut kommunimut aningaasartuuteqarnikkut isumalluutinilluunniit atuinermik 

kinguneqartussaanngilaq. 

Allaffeqarfiup naliliinera: 

Kommune Kujalliup ineriartortinneqarneranut atatillugu kommunalbestyrelsip qitiutillugu 

aallunniagaasa ilagaat takornariaqarnikkut sapinngisamik pitsaanerpaamik toqqammaviliinissaq. 

Suliniut una nunarsuaq tamaat isigalugu Kommune Kujalliup nittarsaanneqarneranut annertuumik 

sunniuteqartussaavoq. Taamaalisukkut sammisassat taakku kommunimi ataatsimut isigalugu 

akimarpasissumik takornariaqarnermik inerisaanermut tunngavileeqataasussaapput. Aqutsisoqarfiup 

naliliinera naapertorlugu qinnuteqaatip taassuma akuerineqarneratigut ataatsimut isigalugu 

Kommune Kujallermut isumalluutaassaaq annertoorujussuaq. 

Inassutigineqarpoq,  

- Nannunik takusassarsiortitsinermik qinnuteqaat nassiunneqartoq TAA-p akuerissagaa, 

tassaasoq Kommunimut pilersaarutip ilassutaa nr. 10 Tunumi Qulliup eqqaani nannunik 

takusassarsiortitsinissamut akuersissut, 

- tamatuma kingorna TAA-p suliaq Aningaasaqarnermut Pilersaarusiornermullu 

Ataatsimiititaliamut kiisalu Kommunalbestyrelsimut akuerisassanngorlugu 

ingerlateqqissagaa. 

- tassalu  

Teknikkimut Ataatsimiititaliap aalajangernera: Immikkoortut tamarmik akuerineqarput 

Ilanngussaq: 

Ilanngussaq 1 Kommunimut pilersaarutip ilassutaa nr. 10 Tunumi Qulliup eqqaani nannunik 

takusassarsiortitsinissamut akuersissut 

Ilanngussaq 2 South Greenland Adventuremiit akuersissuteqarnissamut qinnuteqaat. 

Inatsisitigut tunngaviit:  Pilersaarusiorneq aamma nunaminertat atorneqartarnerat pillugit 

Inatsisartut inatsisissaat nr. 17, 17. november 2010-imeersoq kap. 6 aamma Sumiiffinni nunami 

aalajangersimasuni takornariartitsinermut akuersissuteqartarnissaq pillugu Inatsisartut inatsisaat nr. 

19, 3. december 2012-meersoq. 

Aningaasaqarneq: Soqanngilaq  

Pisortaanerit inassuteqaataat: Aalajangerneq:  Kommunalbestyrelsimut ingerlateqqineqarpoq 

akuerineqarnissaanik kaammattuutigalugu. 

APA-p aalajangernera 02/2020: Kommunalbestyrelsimut ingerlateqqinneqassasoq 

innersuuustigissallugulu Namminersorlutik Oqartussanit akuerineqarnissaa innersuussutigalugu 

Kommunalbestyrelsip ingerlateqqissagaa. 

Aalajangerneq: 

IMM. 14. KOMMUNIMUT PILERSAARUTIP ILASSUTAANUT SIUNNERSUUT NR. 11 

QUMMUMI NUNAP ILAA INISSIASSANUT ATAATSIMOORUSSAMILLU 

SIUNERTANUT TOQQAGAQ   

Ullumikkut Qaqortumi nunap ilai inissiaqarfiit pioreersut tamakkiisumik sanaartorfigineqareerput 

nunaminertallu ineriartorfiusinnaasut aamma inissiat pioreersut neqeroorutaasinnaasullu 

amerlisinneqarnissaat amigaataapput. Taamaalisukkut kommunimi nunaminertat inissialiorfissat 

sanaartorfigineqanngitsut pilerinartullu amigaatigineqarput, taakkumi aqqutigalugit innuttaasut 

najugaqareersut najugaqaannarnissaat avataaniillu innuttaasunik kajungerilersitsinissaq 

anguneqarsinnaaniassammat. 

 

Kommunimut pilersaarutip ilassutaa suliarineqarpoq kommunimi inuussutissarsiornerup 

ingerlaavartumik inerisarneqarnissaa qulakkeerniarlugu periarfissinniarlugulu. Pilersaarummi 

Qummup eqqaani nunaminertat inissanut ataatsimoorussamillu siunertanut toqqakkat 
ilanngunneqarsimapput. Pilersaarummi illut allanut atanngitsut, inissiat uiguleriiaat, inissiarsuit 
immikkoortut imaluunniit inissiat quleriinnik initallit, meeqqeriviit kiisalu ataatsimoorussamik siunertallit 
sanaartorfissaannik toqqaasoqarsimavoq. 
Pilersaarutip siunertaa pingaarneq: 

 

 Pilersaarusiornermut periusissiami siunertat najoqqutaralugit nunap ilaanik 

inissialiorfissamik pilerinartumik allanngorartumillu pilersitsinissaq 

 Sumiiffiit ilaasa C8-p, A11-p aamma D2-p inissialiorfissatut kiisalu ataatsimoorussamik 

siunertanut atorneqarnissaasa aalajangiunnissaat 

 Nunap ilaani inissialiorfissamik sukisaarsaarfissamut periarfissagissaartumik pilersitsinissaq 

 Sanaartukkat alutornartorsuarmik avatangiisillit isikkivillillu tulluarsarnissaat, kiisalu  

 Sumiiffiup sanilerisap ilaata D2-p eqqarsaatersorfiginissaa, tassaassammat sanaartorfiup 

nutaap sukisaarsaarfittut atorneqarnissaa. Ullumikkut D2 sanaartorfigeqqusaanngilaq 

sunngiffimmilu annertunerusunik sammisassaqartitsiviulluni. 

Inatsisitigut tunngaviit:  

Pilersaarusiorneq aamma nunaminertat atorneqartarnerat pillugu Inatsisartut inatsisaat nr. 17, 17. 

novembari 2010-imeersoq, inatsimmut allannguutit ilanngullugit naapertorlugit kommunip 

pilersaarusiorfigineqarneranut tapiliussaqsuliarineqarpoq. 

 

Pissutsit atuuttut 

Nunap ilaa ullumikkut kommunimut pilersaarutip ilassutaani sumiiffiup ilaani C8-mut, A11-mut 

aamma D2-mut ilaavoq, taannalu manna tikillugu inissialiornermut toqqarneqarsimavoq.  

Sumiiffiup ilaa C8, Qummut – Sumiiffiup ilaa A11, Sivinganikasia Tuia – Sumiiffiup ilaa D2, 

Arsaattarfittut aamma sanaartorfiunngitsutut 

 

Piujuartitsineq: 

Pilersaarutip imaa piujuaannartitsinermut tunngatillugu kommunip siunertaanut naapertuutissaaq. 

 

Aningaasaqarnikkut sulisoqarnikkullu naliliinerit 

Nunap ilaani sanaartorfigiuminarsaanermut aningaasartuutit piviusut sukumiisumik 

naatsorsorneqarnissaat suliarineqarumaassaaq. 

Allaffeqarfiup naliliinera: 

Aqutsisoqarfik naliliivoq pilersaarusiorneq eqqarsaatigalugu illut illoqarfinnguuttut aamma 

kommunimi inuussutissarsiornerup siunissami ingerlaavartumik ineriartortinneqarnissaannut 

pitsaasumik toqqammaviliisoq. 

 

Inassuteqaat 

Inassutigineqarpoq: 

- Kommunimut pilersaarutip ilassutaa nr. 11 Teknikkimut Avatangiisinullu Ataatsimiititaliamit 

akuerineqassasoq  

- Teknikkimut Avatangiisinullu Ataatsimiititaliap Kommunimut pilersaarutip ilassutaa nr. 11 

akuereerpagu Aningaasaqarnermut Ataatsimiititaliamut aamma Kommunalbestyrelsimut 

ingerlateqqinneqassasoq akuerineqarnissaalu inassutigalugu. 

- Kommunimut pilersaarutip ilassutaa nr. 11-ip Kommunalbestyrelsimit akuerineqareernerata 

kingorna sapaatit akunnerini arfineq-pingasuni tamanut ammasumik tusarniutigineqassasoq. 

 

Teknikkimut Ataatsimiititaliap aalajangernera: Immikkoortut tamarmik akuerineqarput 

 

Ilanngussaq: 

1. Kommunimut pilersaarutip ilassutaa nr. 11 Qummup eqqaani nunap ilaa inissianut 

ataatsimoorussanullu naatsorsuussaq 

Inatsisitigut tunngaviit:  Pilersaarusiorneq aamma nunaminertat atorneqartarnerat pillugit 

Inatsisartut inatsisissaat nr. 17, 17. november 2010-imeersoq kap. 6. 

Aningaasaqarneq:  Soqanngilaq  

Pisortaanerit inassuteqaataat: Kommunalbestyrelsimut inassuteqaatitalimmik nassiunneqassasoq, 

kommunalbestyrelsip 03/2019 ataatsimiinnermini kommunimut pilersaarutip atuuttup akuersissutaa 

nalunaarutigereermagu, sanaartorfissat tunngavilerneqarnissaat kiisalu Qummumi aqquserngup 

nutaap sanaartorneqarnissaa anguniarlugu.  

APA-p aalajangernera 02/2020: Kommunalbestyrelsimut ingerlateqqinneqassaaq 

innersuussutigalugu akuersissutigineqarnissaa. 

Aalajangerneq: 

 

IMM. 15. KOMMUNIMUT PILERSAARUTIP ILASSUTAA NR. 13 NARSAP EQQAANI 

ILLUAQQIORFISSATUT SUKISAARSAARTARFISSATULLU SIUNERTALIK – 

NARSAP EQQAANI ILLUAQQAT AASAANERANILU ILLUAQQANUT 

TUNNGATILLUGU ILASSUTIP SIULLIIP NR. 1-IP ALLANNGORTINNERA    

Kommunimut pilersaarutip ilassutaa siulleq nr. 1-i Narsap eqqaani illuaqqanut 

aasarsioriartarfissanullu tunngasoq Kommunalbestyrelsimi kiisami ulloq 28.11.2018 

akuersissutigineqarpoq. Kommunimut pilersaarutip ilassutaa utaqqiisaagallartunik 

aalajangiissummik imaqarpoq, nunaminertamut atugassiinnginnermi Kommunalbestyrelsip 

nammineq illuaqqiornissamut qinnuteqaatinut nunaminertanik atugassiisarnermi sulianik 

suliaqartarnissaanik imaqarpoq. Tamatuma saniatigut ilassut aalajangersakkanik 

naleqqutinngitsunik kissaatigineqanngitsunillu imaqarpoq, taamaammat siunertamut tunngatillugu 

kommunimut pilersaarutip ilassutaa nutaaq maannakkut suliarineqarpoq. 

Inatsisitigut tunngaviit: 

Pilersaarusiorneq aamma nunaminertat atorneqartarnerat pillugit Inatsisartut inatsisaat nr. 17, 17. 

november 2010-meersoq 

Pinngortitamik illersuineq pillugu Inatsisartut inatsisaat nr. 29, 18. december 2003-meersoq 

Pissutsit atuuttut 

Kommune Kujallermi illuaqqiornissamut soqutiginninneq annertuvoq, ingerlatsivillu 

nunaminertanut sinerissap qanittuani inissisimasunik qinnuteqaatinik arlariinnik 

isummerfigineqartussanik pissarsisimavoq. Taammaattorli qinnuteqartut tamarmik sissamiit 100 

meterimut qaffasitsigisumut illuaqqiornissamik kissaateqanngillat, atortuminnik taqquaminnillu 

assartuerujussuartarnissartik umiatsiaaqqaminnillu nakkutilliisinnaannginnertik peqqutigalugu. 

Qinnuteqartut kalaallit kulturiat naapertorlugu sissamut qanittumut illuaqqiorusupput. 

Piujuartitsineq: 

Nunaminertat illuaqqiorfissatut toqqakkat aamma kommunimut pilersaarutip ilassutaani nr. 13-imi 

aalajangersakkat kommunip piujuartitsinermut politikkianut naapertuupput. 

Aningaasaqarnikkut sulisoqarnikkullu naliliinerit 

Tamassuma suliarineqarnerani tiiminik atuineq eqqaasanngikkaanni ilassutitut allannguut 

aningaasaqarnikkut kinguneqarnavianngilaq. 

Allaffeqarfiup naliliinera: 

Aqutsisoqarfiup naliliinera naapertorlugu Narsap eqqaani illuaqqanut sukisaarsaarfinnullu 

siunertanut pilersaarusiaq najukkami ullutsinni illoqarfiullu eqqaani sunngiffimmi atugassianik 

kissaateqarluni sanaartornissamik pisariaqartitsinermik imaqarpoq. Aammattaaq ilassut inuit 

namminnerisamik illuarassanik, illuaqqanik attartugassanik, illuaraqarfiliornissamik kiisalu 

ajornanngippat tammaarsimaarfimmik aaqqiissutissanillu sanaartornissamik periarfissiivoq, 

aalajangersakkallu siulianut naleqqiullugu atuinissamut tunngaviliissut siammasinneroqaluni. 

Inassuteqaat 

Ingerlatsiviup inassuteqaataa: 

- Kommunimut pilersaarutip ilassutaa nr. 13 Teknikkimut Avatangiisinullu Ataatsimiitaliamik 

akuerineqassasoq  

- Teknikkimut Avatangiisinullu Ataatsimiititaliap Kommunimut pilersaarutip ilassutaa nr. 13 

akuereerpagu Aningaasaqarnermut Ataatsimiititaliamut aamma Kommunalbestyrelsimut 

ingerlateqqissagaa akuerineqarnissaalu inassutigalugu. 

Kommunimut pielrsaarutip ilassutaa nr. 13-ip Kommunalbestyrelsimit akuerineqareernerata 

kingorna sapaatit akunnerini arfineq-pingasuni tamanut ammasumik tusarniutigineqassasoq. 

Teknikkimut Ataatsimiititaliap aalajangernera: Immikkoortut tamarmik akuerineqarput 

Ilanngussaq: 

1. Kommunimut pilersaarutip ilassutaa nr. 13 Narsap eqqaani nunap ilaani illuaqqiornermut 

sukisaarsaarnermullu siunernertanut tunngasoq 

 

Inatsisitigut tunngaviit:  Pilersaarusiorneq aamma nunaminertat atorneqartarnerat pillugit 

Inatsisartut inatsisissaat nr. 17, 17. november 2010-imeersoq kap. 6. 

Aningaasaqarneq:  Soqanngilaq  

Pisortaanerit inassuteqaataat:  Aalajangerneq:  Kommunalbestyrelsimut ingerlateqqineqarpoq 

akuerineqarnissaanik kaammattuutigalugu.  

APA-p aalajangernera 02/2020: Kommunalbestyrelsimut ingerlateqqinneqassaaq 

innersuussutigalugu akuersissutigineqarnissaa. 

Aalajangerneq: 

 

IMM. 16. QAQORTUMI SULISUT NAJUGAQARFII TUIA B-1623/1624   

Kommune kujalleq maannakkut Qaqortumi Tuiani ilaqutariinut ataatsinut naatsorsuusanik 

marlunnik inissiaateqarpoq. Najugaqarfiit nutaajupput 2011-meersuullutik, inissisimaffiallu 

orniginartorujussuuvoq illoqarfimmi tamaat isikkivigigamikku. 

Najugaqarfiit oquk peqqutigalugu inoqanngillat, illullu aappaa imaassinnaavoq imannak 

eqqugaasimatigisoq allaat iluarsaanneqarsinnaanani. Teknikkimut Avatangiisinullu Ingerlatsivik 

siunnersuuteqarpoq qanoq iluarsartuutsigisinnaanera misissorneqassasoq, taamaasilluni illut qanoq 

pineqarnissaat aalajangiivigineqarniassammat, taamaalillutik sivisunerusumik inoqannginnissaat 

pinaveersaartinneqarniassammat.   

Tunuliaqutaa 

2009-mi nammineq illuliat tallimat ”Illorput 2000” 

sanaartorneqalerput. Illut taakku tallimat 

Namminersornerullutik Oqartussaniit Qaqortup 

Kommunianut tunissutigineqarput. Illut ukiumik 

ataatsimik kinguaattoorlutik 2011-mi 

naammassineqarput. 

Sanaartorneqarneranut tunngatillugu sanaartugassat 

ukioq ataaseq sinnerlugu silamiisinneqarsimapput 

taamaammat sanaartugassat sanaartornerini 

masassimapput, illunilu aallaqqaataaniilli oquk 

siaruariaannaasimalluni. 

Illut taakku marluk B-1623 aamma B-1624 qaqqap 

sivingasuup naqqani itersaamanermi inissisimapput 

taamaasillutik illut toqqammavii amerlanertigut 

imermiittarput, naqqullu ilua qaqutigut 

panivittarpoq. 

B-1624 ingammik aputerujussuarmik 

B-1624 

B-1623 

eqqugaasarpoq, ukiukkullu illup saqqaata aappaa aputeqartaqaluni. 

2017-imi aputip sisoornissaa pinaveersaarniarlugu assiaqutilersorneqarpoq.   

 

B-1623-p killiffia 

Illu INI-mit unitsikkallarneqarpoq, ukiullu affaata missaani 

najugaqarfigineqarsimanani. 

Novembarip qaammataani 2019-imi oquk pillugu 

nalunaarusiortoqarpoq, illup oqummik eqqugaaneranik 

takutitsisumik. Oquk pillugu nalunaarusiami suliassatut 

innersuussutigineqartunut suliarineqarnikuupput, kisianni naqqup ilua 

illullu qalia 2020-mi januaarimi suli oqummik eqqugaaqqapput. INI 

oqaloqatigereerlugu, uku suli suliassatut amigaatigineqarput: 

Qalia: Qisunnik oqammik eqqugaaqqasunik taarnersuineq 

imaluunniit saliineq  Oqup pinaveersaartinnissaanut suliaqarneq 

Naqqup ilua: Sanaartornermi eqqakkanik issumillu piiaaneq, toqqaviata pladii taarsersorlugit, oquk 

piiarlugu, oqummut akiuussutissamik suliarinninneq 

Tunngavik: Illup sinaani erngup kuuffissaanik aaqqiissuteqarneq. 

 

Qulaani iluarsartuussat taaneqartut INI-p missingersuutimini akissaqartinngilai, taakkulu 400.000 

koruuninik akeqarnissaat nalilerneqarpoq. 

  

B-1624-p killiffia 

Illu INI-p allaffissornikkut suliaaniit 

peerneqarnikuuvoq, ukiunilu marlunni 

najugaqarineqarnikuunani.  

Attartortut kingulliit oquk pillugu 

napparsimalerput.  

Teknikkimut Avatangiisinut Ingerlatsiviup 

ajornartorsiutip anertussusaa naluaa, kisianni 

naqqup iluani alakkaalaarnerup takutippa illu 

annertuumik eqqugaaqqasoq, 

iluarsartuussinissamullu naatsorsuutaasut annertunerujussuussapput.  

Najugaqarfimmut tunngatillugu sisamanik periarfissaqarpoq: 

 Tuniniaaneq 

 Iluarsartuussineq 

 Nuunneq  

 Isaterineq 

 

Tuniniianermut tunngatillugu 

Innuttaasut illu soqutigalugu saaffiginittarsimapput, tuniniarneqarsinnaaneranullu 

ilimanaateqarnersoq apersuutigalugu.  

Maannakkut ilisimasat naapertorlugit tuniniaanermi qanoq akeqarnissaa nalilerneqarsinnaanngilaq, 

kisianni misissorneqarnissaanut piffissaqarnissaq pisariaqarpoq, tamatumani 

iluarsartuunneqartariaqarnera tuniniaanermi akianut apparsaattaassaaq.  

Iluarsartuussinissamut tunngatillugu 

Iluarsartuussinissamut pisariaqartitsineq nassuiarneqassaaq Siullermik illu oqummik 

ilisimasalimmit misissoqqaarneqassaaq, taamaalillunilu Teknikkimut Avatangiisinullu Ingerlatsivik 

naliliisinnaalissaaq illup ilaasa ajortunngorsimasut iluarsaannissaat piiarnissaallu ilumut 

periarfissaanersoq, taamaaliortoqarpallu oqoqqilernissaa ilimanaateqarnersoq. 

Nuunnissaanut tunngatillugu 

Iluarsartuunneqarnissaata annertussusaa eqqarsaatigalugu imaassinnaavoq naqqup ilua kisimi 

annertuumik eqqugaaqqasoq, inimilu qullermi qaliatalu sananeqarnera annikinnerusumik 

iluarsartuunneqarnissaanut aningaarsartuuteqarfiussasut.  

Taamaattoqassappat illup toqqaviatigut nuunnissaanut periarfissaq misissorneqassaaq. 

Illup inissisimaffimmut allarluinnarmut nuunneratigut naqqup iluani akulikitsumik 

immattoortarnissamik ilimanaateqartitsiunnaassaaq, soorlu maannakkut inissisimaffia 

immattoortitsiffiusinnaasartoq.  

Isaterinermut tunngatillugu 

Iluarsartuunneqarnissaanut pisariaqartitsineq aamma kingunerisaanik missingiutip C-mik 

ilaneqarpat illup atorneqaqqilerniarneranut aningaasartuutit qaffasissorujussuunngikkunik 

periarfissaanavianngillat. Taammaammat tunineqarsinnaaneranut periarfissaqanngippat illu 

isaterneqassaaq.  

 

Innassuteqaat: 

Teknikkimut Avatangiisinullu Ingerlatsivimmiit Teknikkimut Avatangiisinullu Ataatsimiititaliamut 

inassutigineqarpoq: 

 Tuia B-1623-p iserterfigineqarnissaanut piareerlugu iluarsartuussinissamut 400.000 

koruuninik aningaasaliisoqassasoq, taakkunani aamma qaqqap tungaanut sammisumik 

imermik kuuffilersuinissamut aningaasat ilaapput. 

 Tuia B-1624-p iluarsartuunneqarsinnaaneranut periarfissaq misissorniarlugu 20.000 

koruuninik aningaasaliisoqassasoq. Tamatuma kingorna Teknikkimut Avatangiisinullu 

Ingerlatsiviup nalilissavaa tulliani allassimasut sorliit innersuussutaassanersut: Tuniniaaneq, 

iluarsartuussineq, nuussineq, imaluunniit tamakkiisumik isaterineq.   

 

Inatsisitigut tunngaviit:   

Inatsisitigut tunngavigisaq Inissianik attartortitsisarneq pillugu Inatsisartut peqqussutaat nr. 2, 12. 

maj 2005-imeersoq kommunimut pisinnaatitsissut 

Aaqqiissutissatut siunnersuutit Suliamut tunngasumik naliliineq: 

 

Aningaasatigut sulisoqarnikkullu naliliinerit 

2020:   400.000 koruunit. 

     20.000 koruunit. 

 = 420.000 koruunit. 

 + Teknikkimut Avatangiisinullu Ingerlatsivimmi suliamut suliaqarnermut piffissaq 

 

Teknikkimut Ataatsimiititaliap aalajangernera: 

 B-1624-p misissorneqarnissaanut utaqqissunneqarnissaa akuersissutigaa 

 immikkut aningaasaliissuteqarnikkut B-1623-mut 400.000 koruunit 

aninaasaliissutigineqassasut 

 Suliaq inassuteqaatitalerlugu Aningaasaqarnermut Pilersaarusiornermullu 

Ataatsimiititaliamut (APA-mut) aamma Kommunalbestyrelsimut (KB-mut) 

ingerlateqqinneqassasoq. 

Inatsisitigut tunngaviit:  Sanaartorneq pillugu Inatsisartut inatsisaat nr. 13, 26. maj 2010-meersoq 

Aningaasaqarneq:  Aningaasartuutit koruuninngorlugit 420.000-it (B-1623) tunisinermi isertitat 

ilanngaatigalugit (B-1624)  

Pisortaanerit inassuteqaataat: Teknikkimut Ataatsimiititaliap suliniutit allassimasaat 

Kommunalbestyrelsimut akuersissutigineqarnissaanut inassuteqaatitalerlugit nassiunneqassasut   

APA-p aalajangernera 02/2020: Teknikkimut Ataatsimiititaliap suliniutit allassimasaat 

Kommunalbestyrelsimut akuersissutigineqarnissaanut inassuteqaatitalerlugit nassiunneqassasut 

Stine Egedep aamma Naja Lundip kissaatigaat illut taakku marluk qaffasinnerpaamik neqeroortunut 

tunineqassasut. 

Aalajangerneq: 

 

IMM. 17. KOMMUNIMUT PILERSAARUMMUT 2017-2028-MUT ILASSUT – 

KOMMUNE KUJALLERMI 2019-20-MI PILERSAARUSIORNIKKUT SULIASSAT 

Suliarilersaakkat sanaartulersaakkalluunniit kommunimut pilersaarut atuuttoq tunngavigalugu 

imaaliinnarlugit aallarnerneqarsinnaasanngikkaangata Kommunimut pilersaarummut ilassutit 

suliarineqartartussaapput. Kommunimut pilersaarut 2017-2018 massakkorpiaq ilaannakorlugu 

nutarterneqarpoq.  

Tunuliaqutaa 

Pilersaarusiornermut inatsimmi aalajangersarneqarpoq kommunimut pilersaarut ukiut 

sisamakkaarlugit (qinigaaffiit malillugit) nutarterneqartassasoq aammalu kommunimut pilersaarutip 

nutarterneqannginnerani qanoq nutarterneqarnissaa isummerfigineqassalluni. Tassalu 

Pilersaarusiornermi periusissiornikkut tamanna pisarpoq. 2019-imiit 2023-mut nutaamik 

Pilersaarusiornermi periusissiaq politikkikkut anguniakkat akuerisat najoqqutaralugit 

suliarineqarpoq, Pilersaarusiornermilu periusissiaq taanna 2017-imiit 2028-imut kommunimi 

pilersaarutip misissoqqinnginnerani tunngaviliisuussaaq. 

2020-mi aasakkut/ukiakkut kommunimi pilersaarutip misissoqqinnissaata tungaanut, kommunillu 

pilersaarutit naapertorlugit nangittumik ineriartornissaa tunngavilerniarlugu ingerlatsiviup 2020-mi 

kommunimut pilersaarutip ilassutissaanik arlalinnik pisariaqartunik suliaqassaaq.  

Inatsisitigut tunngaviit: 

Pilersaarusiorneq aamma nunaminertat atorneqartarnerat pillugit Inatsisartut inatsisaat nr. 17, 17. 

november 2010-meersoq. 

Pissutsit atuuttut 

Suluusalinnut mittarfissap nutaap sanaartornissaanut pilersaarusiornermut tunngatillugu 2017-2028-

mi Kommunimut pilersaarummut atuuttumi mittarfiliornermut atatillugu Qaqortup qeqertaasaani 

avannamut ineriartortitsinissamut periarfissaqareerpoq.  

Taamaammat mittarfissamut aqqusinniornerup nassatarisaanik kommunimut pilersaarutikkut 

aalajangersakkani illoqarfiup ilaanut pilersaaruteqareerpoq taavalu mittarfimmut aqqusimnermi 

inuussutissarsiorfinnik, ineqarfinnik, ataatsimut atugassanik allanillu immikkoortitsisoqareerluni. 

Qaqortup qeqertaasaani illoqarfiup ineriartortinnerani taamaalisukkut illoqarfiup pioreersup iluani 

allanngortiterisoqassaaq, tamannalu kommunimip pilersaarutaani pioreersumi ilassutinik nutaanik 

suliaqartoqarneranik nassataqartussaavoq. Ataatsimut isigalugu pingaarnertut illoqarfiup qeqqanut 

pilersaarusiortoqassaaq, taannalu siunissaq eqqarsaatigalugu illoqarfiup tamarmiusup 

aaqqissugaaneranut tunngassuteqarpoq. 

Nunaminertanut UNESCO-p nunarsuarmiunut kingornutassiaanut sukumiisumik 

pilersaarusiortoqartussaavoq, asimilu takornariaqarnikkut suliniutit utaqqisinneqartut 

suliarineqassallutik. 

Taamaammat 2020-mi 2017-2028-mut Kommunimut pilersaarummut ilassutit makku 

suliarineqassapput: 

Kommunimut Pilersaarutip Ilassutaa (KPI) 6 Igalikumut aamma nunaminertanut UNESCO-p 

kingornutassiaanut tunngasoq.  

KPI 7 Qummup eqqaani nunap ilaa inuussutissarsiortunut annikinnerumaanut naatsorsuussaq 

KPI 8 Qaqortup kangiani nunap ilaa inuussutissarsiornermut umiarsualiveqarnermullu 

naatsorsuussaaq 

KPI 11 Qummup eqqaani nunap ilaa inissianut ataatsimoorussanullu naatsorsuussaq 

KPI 12 siusinnerusukkut KPI 7-ip Kuussuannguamut tunngasup aaqqiivigineqarnera 

KPI 13 siusinnerusukkut KPI 4-p Narsap eqqaani nunap ilai Illuaqqanut Sukisaasaartarfinnut 

tunngasup aaqqivigineqarnera 

KPI 14 Nunaqarfinnut UNESCO-mut attuumassuteqanngitsunut ataatsimoorussamik pilersaarut 

KPI 15 Qaqortumi umiarsualiviup ilorpasinnerusup allatut aaqqiivigineqarnissaa 

KPI 16 Mittarfimmut Aqqutaa atuarlugu nunap ilaani illuaqqiorfissat 

KPI 17 Sivinganikasiata/Tuiata eqqaani nunap ilaata inissialiorfissap annertusineqarnissaa pillugu 

KPI 10-p misissoqqinnissaa 

Aningaasaqarnikkut sulisoqarnikkullu naliliinerit 

Suliaq toqqaannartumik aningaasatigut nassataqassanngilaq, pilersaarutikkulli siunertarineqartunik 

aammalu imarisaanik piviusunngortitsineq kommunimut aningaasartuuteqaataasinnaajumaarpoq. 

Pilersaarutit qulaani taaneqartut ingerlatsiviup suliarissavai.  

Allaffeqarfiup naliliinera: 

Allaffeqarfiup naliliinera naapertorlugu innuttaasunik inuussutissarsiortunillu peqateqarluni 

aalajangersimasunik sukumiisunillu pilersaarusiornikkut nalillit peqataanerlu annertuut 

pilersinneqartussaapput. Sanaartorfigissaanerit sanaartornerillu eqqarsaatigalugit suliat 

aallartinneqassappata kommunimut pilersaarummut ilassutit suliarineqareersimasariaqarput.  

Kommunimut pilersaarummut ilassutit taaneqartut tassaaginnarput pilersaarutit massakkorpiaq 

nukinginnartuusut. Aamma Nanortalik Narsarlu pillugit Kommunimut pilersaarummut ilassutit 

nutaat suliarineqartariaqarput.  

Inassuteqaat 

Inassutigineqarpoq: 

- Kommunimut pilersaarummut ilassutit salliutinneqartut Teknikkimut Avatangiisinullu 

Ataatsimiititaliap oqaluuseralugillu akuerissagai. 

- suliaq Aningaasaqarnermut Pilersarusiortarnermullu Ataatsimiititaliamut ilisimatitsissutitut 

ingerlateqqineqassasoq 

Teknikkimut Ataatsimiititaliap aalajangernera: immikkoortut tamaasa akuerai. 

Ilanngussaq: 

1. ”Kommune Kujallermi 2019 – 2020-mi Pilersaarusiornikkut suliassat” 

Inatsisitigut tunngaviit:  Inatsisitigut tunngavigisaq: Pilersaarusiorneq aamma nunaminertat 

atorneqartarnerat pillugit Inatsisartut inatsisaat nr. 17, 17. november 2010-meersoq kap. 6. 

Aningaasaqarneq:  Soqanngilaq  

Pisortaanerit inassuteqaataat: Kommunalbestyrelsimut akuersissutigineqarnissaanut 

inassuteqaatitalerlugu nassiunneqassaaq, kisianni tamakkiisumik inuussutissarsiutit 

ineriartortinnissaannut periusissap takkuttussaanera maluginiaqquneqarpoq. 

APA-p aalajangernera 02/2020: Pisortaanerit inassuteqaataat akuerineqassasoq kaammattuutigalugu 

kommunalbestyrelsimut ingerlatinneqassasoq. 

Aalajangerneq: 

 

IMM. 18. PILERSAARUSIORNERMI PERIUSISSIAQ 2019 – 2023   

Pilersaarusiornermut inatsimmi aalajangersarneqarpoq kommunimut pilersaarut ukiut 

sisamakkaarlugit (qinigaaffiit malillugit) nutarterneqartassasoq aammalu kommunimut pilersaarutip 

nutarterneqannginnerani qanoq nutarterneqarnissaa isummerfigineqassalluni. Tassalu 

Pilersaarusiornermi periusissiornikkut tamanna pisarpoq.  

Pilersaarusiornermi periusissiaq 2015-imeersoq (Kommunalbestyrelsip siulianit suliaasoq) kiisalu 

Kommunalbestyrelsip atuuttup suleqatigiinnissamik isumaqatigiissutaa 2019-2023-imi 

Pilersaarusiornermi periusissiamik suliaqarnermi tunngavigineqarput.  

2015 Pilersaarusiornermi Periusissiaq kiisalu Suleqatigiinnissamik Isumaqatigiissummi 

politikkikkut anguniakkat ingerlatsiviit pisortaannut tamanut kiisalu ataatsimiititalianut 

saqqummiunneqarsimapput kommunip ineriartortinneqarnerani periusissiat anguniakkallu atuuttut 

qulaajarumallugit. Tassalu ingerlatsivinniit politikkikkut anguniakkat 2019-2023-mi 

Pilersaarusiornermi periusissiap nutaap suliarineqarnerani toqqammaviliisuusimapput. 

Inatsisitigut tunngavik: 

Pilersaarusiorneq aamma nunaminertat atorneqartarnerat pillugit Inatsisartut inatsisaat nr. 17, 17. 

november 2010-meersoq. 

Pissutsit atuuttut 

Qinigaaffimmi atuuttumi kommunalbestyrelsi, nunaqarfimmi aqutsisut allaffeqarfillu sunik 

anguniagaqarnissaannik innuttaasut takussutissinniarlugit pilersaarusiornissamut periusissaq 

suliarineqarpoq. Taamaammat Pilersaarusiornermi periusissiaq kommunalbestyrelsimit 

inaarutaasumik akuerineqareeruni tamanut saqqummiunneqassaaq sapaatit akunnerini arfineq-

pingasuni oqallisigisassanngorlugu. Pilersaarusiornermi periusissiaq Kommunalbestyrelsip 

nammineq periusissiarimmagu ´siunnersuutitut´ saqqummiunneqassanngilaq, innuttaasunulli 

oqaaseqarfigineqarnissaanut minnerpaamik sapaatit akunnerini arfineq-pingasuni 

periarfissiissutigineqassalluni.  

Aningaasaqarnikkut sulisoqarnikkullu naliliinerit 

Suliaq toqqaannartumik aningaasatigut kinguneqassanngilaq, kisiannili siunertat 

piviusunngortinnerisigut suliassat qanoq suliarineqartarnerannut qanorlu tulleriiaarneqarnerannut 

sunniuteqarsinnaalluni. Pilersaarusiornermi periusissiaq ingerlatsivimmit suliarineqartarpoq. 

Taamaattorli tamanut saqqummiunneqarnerata nalaani naqiterinermut sulianullu 

aningaasartuuteqarnissaq naatsorsuutigisariaqarpoq (innuttaasunik ataatsimiititsinernut), kiisalu 

Pilersaarusiornermi periusissiap 2019-2023-moortup inaarutaasup ilioqqarneranut naqinneranullu 

aningaasartuuteqartoqassalluni. 200.000 koruuninik akeqarsinnaapput. 

Allaffeqarfiup naliliinera: 

 Allaffeqarfiup naliliinera misilittagaalu naapertorlugit Pilersaarusiornermi periusissiamik 

suliaqarneq assut pingaaruteqarpoq kiisalu siunnerfiit sulissutigilluarnerisigut qanittumi 

ungasinnerusumilu nalilinnik pilersitsisarluni. Ataatsimiititaliat ataasiakkaat, sulianik aqutsisut 

aammalu Kommunalbestyrelsip anguniakkanik piginnittutut misiginissaat aammalu anguniakkat, 

politikkit kiisalu ingerlatsiviup ataqatigiinnissaat pingaaruteqarpoq, taamaammat 

Pilersaarusiornermi periusissiaq qinikkat allaffeqarfiullu ulluinnarni sulinerminni atortussaraat. 

Inassuteqaat 

Inassutigineqarpoq: 

- ´2019 – 2023-mut Pilersaarusiornermi periusissatut siunnersuut´ Teknikkimut Avatangiisinullu 

Ataatsimiititaliami, Aningaasaqarnermut Ataatsimiititaliami kiisalu Kommunalbestyrelsimi 

oqaluuserineqarlunilu akuersissutigineqassasoq. 

´2019 – 2023-mut Pilersaarusiornermi periusissiaq´, tamanut saqqummiunneqarsimasoq 

pisariaqarpat saqqummiunneqarnermi kingorna iluarsineqassasoq, naqiterneqarluni kommunimi 

illunut agguaanneqassasoq tamanullu nalunaarutigineqassasoq 

Teknikkimut Ataatsimiititaliap aalajangernera: immikkoortut tamaasa akuerai. Kommunip 

allaffissornermut kontoatigut innuttaasunut paasititsiniaanermut atorneqartartumit 

aningaasalerneqassaaq. 

Ilanngussaq: 

2. 2019 – 2023-mut Pilersaarusiornermi periusissiaq 

Inatsisitigut tunngaviit:  Inatsisitigut tunngavigisaq: Pilersaarusiorneq aamma nunaminertat 

atorneqartarnerat pillugit Inatsisartut inatsisaat nr. 17, 17. november 2010-meersoq kap. 7. 

Aningaasaqarneq:  Soqanngilaq  

Pisortaanerit inassuteqaataat: Aalajangerneq:  Kommunalbestyrelsimut ingerlateqqineqarpoq 

akuerineqarnissaanik kaammattuutigalugu.   

APA-p aalajangernera 02/2020: Kommunalbestyrelsimut ingerlateqqinneqassaaq 

innersuussutigalugu akuersissutigineqarnissaa. 

Aalajangerneq: 

 

IMM. 19. NAJUGAQARFINNIK SULISUT NAJUGAQARFISSAATUT 

AALAJANGERNEQARNERAT 

Kommunip sulisuminut inissianik orniginartunik atugassiisinnaanngivinnera pillugu Teknikkimut 

Avatangiisinullu Ingerlatsivik qinnuteqaammik nassiussivoq najugaqarfiit ataani taaneqartut sulisut 

najugaqarfissaatut aalajangiuneqarnissaanut tunngasoq. 

 

 Aarhusvej 

 Kimmernat 

 Nipinngaaq. 

 Qaava 

 Nuiariaq 

 

Tassa imannak paasisariaqarpoq INI siunissami najugaqarfiit uku kommunimut 

neqeroorutigisassavai, allanut neqeroorutiginnginneranni. 

 

Teknikkimut Avatangiisinullu Ingerlatsivimmiit Teknikkimut Avatangiisinullu Ataatsimiititaliamut 

inassutigineqarpoq: 

 Najugaqarfiit ataani allassimasut sulisut najugaqarfissaatut aalajangerneqassasut 

 suliaq inaarutaasumik akuersissutigisassanngorlugu Aningaasaqarnermut 

Pilersaarusiornermullu Ataatsimiititaliamut Kommunalbestyrelsimullu 

ingerlateqqinneqassasoq 

 

Inatsisitigut tunngaviit: inissianik attartortitsisarneq pillugu inatsimmi § 5, imm. 3. 

 

Suliatigut naliliineq: Teknikkimut Avatangiisinullu Ingerlatsiviup paasissutissiissutigissavaa sulisut 

najugaqarfissaat orniginartut annertuumik piumaneqarmata, kiisalu ukiut tamaasa utaqqiisaasumik 

sulisut najugaqarfiinut aamma nammineq attartornernut aningaasarpassuit pisariaqanngitsut 

atorneqartarput. Taamaammat Teknikkimut Avatangiisinullu Ingerlatsivimmiit 

innersuussutigineqarpoq 2020-mi aalajangersaaneq pissasoq.  

 

ilimagineqarpoq nammineq attartornerup tungaatigut aningaasanik sipaarfiungaatsiassasoq, 

sulisullu utaqqiisaasumik najugaqarfiinik pisariaqartitsineq millilluni. 

 

Teknikkimut Ataatsimiititaliap aalajangernera: Akuersissutigineqassasoq illoqarfinnilu allani 

aamma taammaattoqassasoq 

Inatsisitigut tunngaviit: (§ 5, imm. 3)  

Aningaasaqarneq: Utaqqiisaasumik najugaqarfinnut inissiisarnermut sipaaruteqarneq 

Pisortaanerit inassuteqaataat: Aalajangerneq:  Kommunalbestyrelsimut ingerlateqqineqarpoq 

akuerineqarnissaanik kaammattuutigalugu.   

APA-p aalajangernera 02/2020: Kommunalbestyrelsimut ingerlateqqinneqassaaq 

innersuussutigalugu akuersissutigineqarnissaa. 

Aalajangerneq: 

 

 

IMM. 20. QAJIITANUT AQQUSINNIORTOQARNISSAA PILLUGU 

KOMMUNALBESTYRELSIMI ILAASORTAP JOSEF PETERSENIP SIUNNERSUUTAA. 

 

Kommunalbestyrelsimi ilaasortap Josef Petersenip siunnersuutigaa Qajiitaniit 

aqqusinniortoqassasoq, taamaalilluni savaatillit takornariallu pitsaanersumik 

periarfissaqarniassammata. Siunnersuut imaappoq: 

 

Matumuuna siunnersuutiginiarpara, Qajiitanut aqquserngiortoqarnissaa. Sumit aallaaveqassanersoq 

immikkut allaaserinngilara, misissuinikkut pitsaanerpaassaq aallaaviuniassammat; taamaattoq 

Qinnguaninngaaneernissaa soorluuna ajunnginnerpaassasoq. 

 

500.000,- tikillugit savaatillit aqquserngiorneranut ilasisinnaasugut, apuuffissamut 

naammasinissaata tungaanut. Aammalu savaatilinnit aqqusineq suliarineqassasoq. 

 

Qajiitanut aqquserngiorneq marlunnut assigiingitsunut iluaqutaasaaq. 

 

Siulleq: Siulleq:             Savaatilinnut iluaqutaassaaq, savarniartarfimminnut 

pilertornerusinnaasassammata, kiisalu savat katersortakkatik tamakkiinerusumik 

katersorsinnaasassammassuk. Maannami tikikkaanni savanik katersinerni 

tigunngitsuukkanik ulikkaarpoq. 

 

Aappa Aappaattut:    Takornariaqartitsivittut periarfissiissooq. Tassami sermersuaq iigartartoq 

ungasinngitsumiit isiginnaarneqarsinnaajuassammat, tamakkulu takujumaneqartarneri 

ilisimaarilluarpagut, takuinnarutsigu Ilulissani qanoq takornarissanut 

ussassaarutaalluartigisut. 

 

Inatsisitigut tunngaviit: Sanaartorfissagissaaneq, pisortat kuuffeqarfinnut aqqusersuutaat aamma 

pisortat aqqusiniutaat pillugit Inatsisartut inatsisaat nr. 16, 17. november 2010-imeersoq § 6, imm. 

3. 

 

Aningaasaqarneq: Ukiut tamaasa 500.000,- tus. koruunit ukiut x-it ingerlanneranni. 

 

Pisortaanerit inassuteqaataat: Siunnersuutip annerusumik misissuivigineqarnissaa siunertaralugu 

Teknikkimut Ingerlatsivimmut ingerlateqqinneqassasoq. 

APA-p aalajangernera 02/2020: Kommunalbestyrelsimut ingerlateqqinneqassasoq 

sulissutigineqarnissaalu siunertaralugu Teknikkimullu Ingerlatsivimmut siunnersuut 

tunniunneqassasoq innersuusutigalugu.  

 

Aalajangerneq: 

 

 

 

IMM. 21. KOMMUNALBESTYRELSIP QAQORTUMI 

ATAATSIMIITINNEQARTARNISSAANUT NALILIINEQ 

 

Kommunalbestyrelsimi illasortap, borgmesterip Kiista P. Isaksenip ataatsimiinnermi 02/2019-imi 

siunnersuutigaa siunissami kommunalbestyrelsip ataatsimiinnissai Qaqortumi 

ingerlanneqartassasut, peqqutigalugu atortorissaarutit, atorfilittat, nutserisut, radiukkut 

toqqaannartumik allakaatitsinermi teknikerit allallu Qaqortumeereermata, taamannalu 

tunngavigalugu kommunip angalanermut akunnittarnermullu aningaasartuutai 

annikillisinneqarsinnaassammata. 

Taarsiullugu ukiumut marloriarluni illoqarfinnut nunaqarfinnullu tamanut angalasoqartarnissaa 

aaqqissorneqarsinnaavoq, piffissaqarluarlunilu innuttaasunik ataatsimiisitsinerit, oqaloqatiginnilluni 

ataatsimiinnerit, suliffeqarfinnut pulaarnerit allallu ingerlanneqarsinnaallutik, taakkununngalu 

tunngatillugu ataatsimiititaliani siulittaasut tamarmik partiillu sinniisaat peqataasinnassallutik. 

Kommunalbestyrelsip siunnersuut misiligutit akuersissutigaa, ukiumut ataatsimut 

atuuttussanngorlugu. 

Ukiup siuliata ingerlanerani ataatsimiititsisarnerninngaaniit misilittakkat pitsaasimapput. Ilaatigut 

ataatsimiinnerit annertunerusumik teknikkikkut ajornartorsiuteqarnani 

ingerlanneqarsinnaasimapput, ilaatigullu aningaasatigut annertuumik sipaaruteqarfiusimavoq, 

tassalu 100.000,00 koorunit missaanni, peqqutigalugu allaffissornikkut sulisunut angalanernut 

aamma unnuisarnernut aningaasartuutit sipaarneqarmata. Politikerit suli illoqarfinnut allanut 

tikeraartassapput, tassanilu toqqaanaq innuttaasunut inuussutissarsiortunullu piffissaq 

atorneqartassalluni. 

Inatsisitigut tunngaviit: Aqutsinermut inatsimmi § 8 aammalu kommunip piginnaatitsinera 

Aningaasaqarneq: Missingersuutinut ilaavoq. 

Pisortaanerit inassuteqaataat: Inassutigineqarpoq Qaqortumi kommunalbestyrelsip 

nalinginnaasumik ataatsimiittarnissaanut misiliut qinigaaffiup sinneranut sivitsorneqassasoq. 

 

APA-p aalajangernera 02/2020: Ataatsimiinnerit nangittumik Qaqortumi ingerlanneqarnissaasa 

akuerineqarnissaat innersuussutigalugu Kommunalbestyrelsimut ingerlateqqinneqassasoq, 

sapinngisamillu amerlanerpaat tikeraarnernut atatillugu najuullutik pqataasarnissaat siunertaralugu 

kommunalbestyrelsimi ilaasortat ataatsimoorussamik aaqqissuussamillu. angalasarnissaannut  

pilrsaarusiortoqassasoq.  

 

Aalajangerneq: 

IMM. 22. KULTUREQARNERMI ALLAFFISSORNIKKUT ULLUP ILAANNAATIGUT 

SULISUSSAP ATORFIATA AKUERINEQARNISSAA  

 

Nalunngisatsitut kulturimut ingerlatsivik pingaarnertut allaffisornikkut akisussaaffeqartumik 

sulisoqanngilaq. Tamatuma kinguneraa suliarineqartussat maannakkullu ingerlanneqartut 

killilerujussuarmik arriiitsumillu ingerlanneqartarmata. Taamaammat pisortat aqutsisullu 

piffissarujussuaq atorlugu allaffissortariaqartarput. Alaaffissornikkut suleqatissamik 

atorfinitsitsinissaq aningaasat aallaavigalugit ingerlatsiviup akissaqartinngilaa. Taamaammat 

aalajangiunneqarpoq atorfimmik 0,4-mik qinnueqarnissat qinnuteqaatigineqarpoq, tamannalau 

allaffissornikkut sulisumut sapaatip akunneranut nal. akunnerinik 16-inik naleqarpoq. Tamanna 

kissaatigineqarpoq pisortat tulliisa aningaasaqarnermik akisussaaffeqartut allaffissorpallaaratik 

suliassatik pingaarnerit aallussinnaaniassammatigit. Sulisoqarnermut Immikkoortortaqarfiup 

naatsorsuineratigut ukiumut akissarsiassat 170.000 koruuniupput. Suleqatigiligassaq kommunimi 

atorfinitsinneqareerpoq, taammaamat atorfilittat akornanni paarlaassuinani 

inuttassarsiuinertaqanngitsumik pineqartoq atorfinitsinneqarpoq.  

 

Aningaasanit immikkoortinneqareersunit akissarsiassanut aningaasaliisutissat ingerlatsiviup 

nassaarissavai, ilaatigut inuusuttut sukisaarsaartarfianniit aamma atuakkanik atorniartarfimmiit. 

Matumuuna qinnuteqaatigineqartut: 

1. Kulturimut Ataatsimiittaliap allaffissornikkut suleqatissamik atorfinitsitsinissamut 

qinnuteqaat akuerissagaa.  

2. Kulturimut Ataatsimiittaliap akuerissagaa ingerlatsiviup qaammammusialinnut 

tiimimusialinnullu kontuini aaqqiinikkut aningaasaliisutinit atugassanit akissarsiassanut 

aningaasaliisutissat nassaarissagai, kiisalu: 

3. Kulturimut Ataatsimiititaliap qinnuteqaat akuerisaq Aningaasaqarnermut 

Ataatsimiititaliamut akuerisassanngorlugu ingerlateqqissagaa. 

 

Ingerlatsiviup pisortaata inassuteqaataa: 

Qinnuteqaat akuerineqassasoq, nikititerinissamullu kissaatit piviusunngornissaat ilanngullugu 

Aningaasaqarnermut Ataatsimiititaliamut ingerlateqqinneqassasoq. 

 

Kulturimut Ataatsimiititaliap aalajangernera: Sapaatip akunneranut nal. akunnerini 16-ini 

allaffissornikkut ullup ilaannatigut suliasartussamik atorfinitsitsinissaq pillugu ingerlatsiviup 

qinnuteqaataa, ukiumullu 170 t. koruuninik akissarsiartinneqartussaq akuerineqassasoq. 

Aningaasaqarnermullu Ataatsimiititaliamut akuerisassanngorlugu innersuussut 

ingerlateqqinneqassasoq. 

 

Inatsisitigut tunngaviit:  Aqutsinermi inatsimmi § 25, imm 1, nr. 2 errorsisarfeqarnermi. 

 

Aningaasaqarneq: Soqanngilaq 

Pisortaanerit inassuteqaataat: Inassutigineqarpoq akuerineqarnissaa inassutigalugu 

kommunalbestyrelsimut ingerlateqqinneqassasoq, aningaasaliissutissallu ingerlatsiviup 

missingersuutaasa iluanni nassaarineqassasut. 

 

 

APA-p aalajangernera 02/2020: Pisortaanerit inassuteqaataat akuerineqassasoq kaammattuutigalugu 

kommunalbestyrelsimut ingerlatinneqassasoq. 

 

Aalajangerneq: 

  
 

 

IMM. 23. MISILIGUTIGALUGU TIMERSORTARFISSUARMIK / MULTIHALIMIK 

PILERSAARUSIAQ   

Suliap saqqummiunneqarnera:   

Illoqarfiit Nanortalik, Narsaq aamma Qaqortoq qitiutillugit Oak Foundation Denmark, Lokale og 

Anlægsfonden aamma Kommune Kujalleq ataatsimoorlutik sammisaqartitsinissamik 

periarfissanillu ineriartortitsinissamik ataatsimoorussamik kommunimut pilersaarummik 

suleqatigiinniarlutik isumaqatigiipput. Piffissaq ungasinnerusoq isigalugu innuttaasut sunngiffimmi 

sammisassaat inuuniarnikkullu ataqatigiissutsikkut nukittorsarneqarnissaat siunertaralugu 

pilersaarut najoqqutaralugu pilersaarusiornerit, suliniutit ineriartortitsinissamillu pilersaarutit 

aqqutissiuunneqassapput. Sammisassatigut ineriartortitsinissaq, periarfissatigut ineriartortitsinissaq 

aamma aaqqissuussaanikkut suleqatigisinnaasat toqqarneqassapput. Pilersaarusiap inernerisassaa 

tassaavoq, aallaqqaammut, Qaqortumi timersortarfiup sanaqqinnissaanut nutarternissaanullu 

siunnersuusiornissaq, siunissamilu innuttaasut illuattullusooq atorneqarnermi saniatigut silataani 

sammisassaqartitsivinnut Qaqortullu eqqaani pinngortitamut attaveqassalluni.  

 

Sammisani peqatigiit suleqatai tassaapput timersornermik paasiniaqqissaartarfik Idrættens 

Analyseinstitut kiisalu Statens Institut for Folkesundhed Syddansk Universitetimiittoq, taakkulu 

ilisimasassanik katersinissamik suliaqassapput, taamaalillutik ataatsimoorussamik pilersaarusiaq 

aalajangiussassanillu siunnersuutit pilersinneqarniassammata, taakkununnga ilagitillugu nuna 

tamakkerlugu pilersaarutit, suliniutit takorluukkallu, kiisali najukkami periarfissat ataatsimullu 

pilersaarummut aamma periarfissat ineriartortitassat aallaavigalugit illulioriaatsimik 

pilersaarutissamut isumassarsianik qanoq pilersitsisinninnaanersut.  

 

Suliassat pingaarnerit eqqarsaatigalugit SDU aamma Idan sammisani suleqatigiit qanimut 

suleqatigissavaat, tassaallutik: 

 

 Pioreersut aallaavigalugit misissueqqissarnerit/Desk research 

o Uppernarsaatit pioreersut 

o Ilisimasat suut amigaataappat 

o Paasisassarsiorneq 

 Atuisut avatangiisaasalu misissoqqissaarnissaat  

o Illoqarfinnut tikeraarluni apersuinerit 

o Atuisut, tunniusimaarlutik suliniuteqartut allallu qulaajarnissaat  

 Sammisami peqatigiit ilagalugit paasisassarsiorluni angalaarneq, tassunga ilagitillugu 

eqimattani oqallitsitsinerit il. il.  

o Innuttaasunik oqaloqateqarneq, susassareqatigiit, il. il.  

o Pinngortitaliarneq, periarfissarsiorneq  

 Nalunaarusiorneq 

 

Ataani sammisat pingaarnerit allaqqasut tunngavigalugit SDU aamma Idan suliassap 

isumaginissaannut neqeroorut suliarissavaat. Januaarip 29-anni Københavnimi AOK, LOA, SDU 

aamma Idan ataatsimeeqatigiillutik imarisaat oqallisigaat. Neqeroornissamut missingiut sap. ak. 6-

imi saqqummiunneqartariaqarpoq, taamaalilluni imarisaa annertussusaalu februaarip naalernerani 

Kommune Kujalliup innersuussutaa Kommunalbestyrelsip ataatsimiinnissaanut 

ilanngunneqasinnaaniassammat.  

Inatsisitigut tunngaviit:  Kommunalfuldmagten og budget- og regnskabslovens § 6, stk. 2, nr. 4, i 

det omfang partnerskabet medfører kommunale økonomiske forpligtelser  

Aningaasaqarneq: Soqanngilaq. 

 

Pisortaanerit inassuteqaataat: Aalajangerneq:  Kommunalbestyrelsimut ingerlateqqineqarpoq 

akuerineqarnissaanik kaammattuutigalugu. 

 

APA-p aalajangernera 02/2020: Kommunalbestyrelsimut ingerlateqqinneqassaaq 

innersuussutigalugu akuersissutigineqarnissaa. 

 

Aalajangerneq: 

 

 

 

IMM. 24. SULISUT AMERLASSUSILIGAANERISA ILANEQARNISSAAT 

Ukiuni amerlasuuni ajornartorsiut nalunnginneqarluarpoq kommunimilu tamarmi 

amigaatigineqangaatsiarnikuulluni. Ingerlatsivik illoqarfinnit tamanit ullut tamaasa qimmit qitsuillu 

pillugit naammagittaalliutinik tigusaqartarpoq. Qimmiuteqarnermut qitsuuteqarnermullu 

ileqqoreqqusat nutaat qanittumi akuersissutigineqassapput, taammaammat ingerlatsiviup tamanna 

tassungalu malitsigisassatut suliassat pillugit suliassaq una aallukkusuppaa. Qimmeqarnermi 

nakkutilliisup kissaatigineqartup qimminut uumasupiluiaanermullu tunngasuteqartoq konto 22 

allaffissornikkut suliassartai ornigullunilu suliassat tamaasa suliarisassavai. Taammaammat 

kissaatigineqarpoq ingerlatsivik tassunga atorfimmut sulisut amerlassusiligaaneranik ilasaqassasoq. 

Teknikkimut Avatangiisinullu Ingerlatsivimmiit Teknikkimut Avatangiisinullu Ataatsimiititaliamut 

inassutigineqarpoq: 

 Qimmeqarnermi nakkutilliisutut atorfimmut tunngatillugu sulisut amerlassusiligaanerisa 

ilaneqarnissaanut kissaat akuerineqassasoq. 

 Immikkoortoq aningaasaqanermut ataatsimiititaliamut aamma Kommunalbestyrelsimut 

inassuteqaatitalimmik ingerlateqqinneqassasoq. 

Inatsisitigut tunngaviit: Kommunimut pisinnaatitsissut 

Aaqqiissutissatut siunnersuut – suliatigut naliliineq 

Qimmeqarnermi nakkutilliisumik atorfinitsitsinermi suliassaqarfik tamarmi aallunneqalissaaq, 

tamannalu: ingerlatsinermut pisortamut, ingerlatsinermut aqutsisunut, aqqusinilerisut 

siulittaasuanut, aqqusinilerisunut kiisalu ingerlatsiviup allaffittaani immikkoortoqarfianilu 

atorfilittanut oqilisaataaqataassaaq. 

Qimmeqarnermi nakkutilliisoq kommunip illoqarfii pingasut nunaqarfiilu 11-it akimorlugit 

suliaqartassaaq. 

Aningaasaqarnikkut sulisoqarnikkullu naliliinerit 

Isumaqatigiissuteqarnikkut sulisut siulersuisuattut akissarsiaqartinneqassaaq. 

SSK/SIK ilinniarsimasutut akissarsiaqartinneqassaaq. 

Ingerlatsinermut aningaasartuutit: ukiumut 150.000 koruunit missaaniissapput 

Aningaasaqarnermut Ingerlatsivimmiit pisortaanerniillu oqaaseqaatit: Soqanngilaq 

TU-AALAJANGERNEQ: Akuerineqarpoq 

Aningaasaqarnikkut ersarissaaneq(akissarsiat) / præsicering af økonomi (løn), 

aningaasaqanermut ataatsimiititaliamut kommunalbestyrelsimullu inassuteqaatitalimmik ingerla-

teqqinneqassasoq 

Pisortaanerit inassuteqaataat: Aningaasaqarnermut ataatsimiititaliami eqqartorneqanngilaq, kukku-

luttornikkut mininneqarsimammat. Akuerineqarnissaa inassutigalugu ingerlateqqinneqarpoq, anin-

gaasatigullu kingunissaa missingersuutaareersut iluanni nassaarineqassasut. 

Aalajangiineq: 

 

 

IMM. 25. TAASARIAQARTUT ALLAT 

 

 

 

Ataatsimiinneq naammassivoq:  

 

 

 

Kiista P. Isaksen  Mari S. Abelsen  Karla Egede Bisgaard 

 

 

Monica Dorph  Simon Simonsen Manasse Semsen 

 

 

Benjamin Kielsen  Anders Olsen  Josef Petersen 

 



Oqaluuserisat 

Kommunalbestyrelse – ileqquusumik ataatsimiinneq 01/2020 

 

 35 

 

Kim Ezekiassen  Mouritz Karlsen Stine Egede 

 

 

Naja Lund   Asmus Hansen     Henrik Brummerstedt 

 

 


